
Concello de Vigo
Expte. 5592/1101

ACTA

PLENO DO EXCMO. CONCELLO DE VIGO Nº 12/2026

SESIÓN ORDINARIA (agosto) DO 7 SETEMBRO DE 2026

ORDE DO DÍA

1. Actas anteriores: ordinaria do 27 de xullo de 2026

PARTE RESOLUTIVA

Ditames das comisións informativas:

ORZAMENTOS E FACENDA

2. Acordo  definitivo  da  imposición  e  ordenación  e  da  aprobación  definitiva  da 
ordenanza fiscal reguladora do recargo municipal sobre o imposto galego sobre 
as estadías turísticas. Expediente 3303/500. (Expte. Pleno 5590/1101).

Mocións:

3. Moción do grupo municipal do BNG instando tomar medidas para a atención do 
senfogarismo, a exclusión social e a pobreza. Expte. 5597/1101.

4. Moción do grupo municipal Socialista instando á Deputación de Pontevedra e á 
Xunta de Galicia a financiar un terzo do custo das novas contratación de voos 
dende o Aeroporto de Vigo. Expte. 5598/1101

5. Moción do grupo municipal Socialista instando á Xunta de Galicia a executar as 
obras necesarias no CEIP Josefa Alonso de Alonso. Expte. 5599/1101.

6. Moción do grupo municipal Socialista instando á Xunta de Galicia a habilitar 
unha liña de axudas destinada aos sendeiros integrados no Camiño do Litoral. 
Expte. 5600/1101.

7. Moción  do  grupo  municipal  Socialista  instando  a  modificar  a  planificación 
sanitaria de verán na Área Sanitaria de Vigo. Expte. 5601/1101.



PARTE DE CONTROL

Mocións.

8. Moción  do  grupo  municipal  do  Partido  Popular  instando  ao  Goberno  local  a 
recuperar a axuda económica ás familias con fillos e fillas en ensino obrigatorio. 
Expte. Pleno 5596/1101.

Resolucións.

9. Dar conta de resolucións da Alcaldía ditadas entre o 20/07/26 e o 20/08/26 , 
incluídas no expediente do Pleno 5578/1101.

10. Dar  conta  de  resolucións  asinadas  por  concelleiros/as  delegados/as,  ditadas 
entre o 20/07/26 e o 20/08/26 , incluídas no expediente do Pleno 5589/1101.

11. Formulación de rogos.

12. Formulación de preguntas.

ASISTENTES

POLO GRUPO MUNICIPAL SOCIALISTA

Ilmo. Sr. Alcalde

Aguiar Castro, Yolanda
Alonso Suárez, Olga 
Aneiros Pereira, Jaime 
Caride Estévez, María José 
Espinosa Mangana, Elena
Estévez Rodríguez, Pablo Luis
Fernández Pérez, José Manuel
Gómez Díaz, Gorka 
Iglesias González, Ana Laura 
Iglesias López, Patricia
Lago Barreiro, M.ª del Carmen 
López Font, Carlos 
Mejías Sacaluga, Ana Maria
Pardo Espiñeira, Francisco Javier 
Rivas González, Ángel 
Rodríguez Rodríguez, Nuria 

POLO GRUPO MUNICIPAL POPULAR

Benavides Alonso, Daniel
García González, Patricia
González Abeijón, Fernando 
Martin Peña, Jose Miguel 
Sanchez Méndez, Mª Luisa 

POLO GRUPO MUNICIPAL DO BNG

Abalde Comesaña, Filipe 
Martínez Piñeiro, Ana 
Pérez Igrexas, Xabier 

NON ASISTEN:

Rodríguez Calviño, Patricia, concelleira do grupo municipal Socialista 
Silva Rego, Mª Carmen, Primeira Tenente de Alcalde grupo municipal Socialista



No salón de Plenos da Casa do Concello de Vigo, ás nove horas e catro minutos 
(09:04)  do  día  sete  de  setembro  do  ano  dous  mil  vinte  e  seis  (07/09/26),  coa 
Presidencia do Excmo. Sr. Alcalde, D. Abel Ramón Caballero Álvarez, e asistencia dos 
concelleiros arriba sinalados, constituíuse o Pleno da Excma. Corporación en sesión 
ORDINARIA conforme á convocatoria e segundo a orde do día remitida a todos os 
Sres. e Sras. concelleiros e concelleiras coa antelación legalmente requirida.

Asiste pola Intervención o Interventor Xeral municipal, don Alberto Escariz Couso, e 
pola Secretaría o Secretario Xeral do Pleno, don Jose Villán Fuertes, que dá fe do acto.

Constatada a existencia de quórum suficiente para a súa constitución, o Sr. Presidente 
declara aberta a sesión en primeira convocatoria e procédese a tratar os asuntos 
incluídos na orde do día.

1.(133) ACTAS ANTERIORES: ORDINARIA DO 27 DE XULLO DE 2026

Por unanimidade dos vinte e cinco membros presentes (25) da Corporación, dos vinte 
e  sete  (27)  que  constitúen  o  seu  número  legal  de  dereito  e  feito,  o  Pleno  da 
Corporación municipal aproba a seguinte acta, 

• Sesión núm. 11/2026 ordinaria, celebrada o 27/09/2026.

PARTE RESOLUTIVA

DITAMES DAS COMISIÓNS INFORMATIVAS:

2.(134)  ACORDO  DEFINITIVO  DA  IMPOSICIÓN  E  ORDENACIÓN  E  DA 
APROBACIÓN  DEFINITIVA  DA  ORDENANZA  FISCAL  REGULADORA  DO 
RECARGO  MUNICIPAL  SOBRE  O  IMPOSTO  GALEGO  SOBRE  AS  ESTADÍAS 
TURÍSTICAS. EXPEDIENTE 3303/500. (EXPTE. PLENO 5590/1101).

ANTECEDENTES.- Con data 18 de agosto do 2026, a Directora de Ingresos e Xestón 
Catastral,  co  conforme do  concelleiro  de  Orzamentos  e  Facenda,  emite  o seguinte 
informe proposta,

«ANTECEDENTES:

I- O 1 de xaneiro do 2025 entrou en vigor a Lei 5/2024, do 27 de decembro, de medidas fiscais e 
administrativas (DOG núm. 251, do 31/12/2024), que creou o Imposto Galego sobre as Estadías 
Turísticas na Comunidade Autónoma de Galicia, pero estableceu unha bonificación do 100% da 
cota tributaria (artigo 17), deixando en mans dos concellos galegos a decisión de establecer a 
contía a esixir ás persoas visitantes que realicen estancias turísticas, dentro dos topes que sinala 
o seu artigo 16, mediante un recargo sobre o imposto autonómico. Para o establecemento de tal 
recargo resulta necesaria a aprobación da correspondente ordenanza fiscal, como sinala o artigo 
24 desta Lei.



II.-   O  Sr.  Concelleiro  da  Área  de  Goberno  Orzamentos  e  Facenda  ditou  orde  de  inicio  de 
expediente de imposición e aprobación da Ordenanza Fiscal  reguladora do recargo municipal 
sobre o Imposto Galego sobre as Estadías Turísticas (54) en data 12 de agosto de 2025.

III.- A Xunta de Goberno Local, na súa sesión ordinaria do 22 de agosto do 2025, acordou: “Abrir o 
preceptivo trámite de consulta pública previsto no artigo 24.2 da Lei 5/2024, do 27 de decembro, 
de  medidas  fiscais  e  administrativas  para  a  elaboración  e  aprobación  da  “Ordenanza  fiscal  
reguladora do recargo municipal sobre o imposto autonómico ás estancias turísticas (54)” e no  
artigo 133 da Lei 39/2015, a través do enderezo https://consulta.vigo.org durante un prazo de 
20 días hábiles, para que a cidadanía, as organizacións e as asociacións que así o consideren e,  
particularmente, as organizacións e asociacións representativas do sector turístico, poidan facer  
chegar as súas opinións acerca dos aspectos que figuran no Anexo I ao presente acordo”.

IV.- Durante o período de consulta pública (de 25/08/2025 ata 22/09/2025) presentouse escrito por 
parte  da  AUTORIDAD  PORTUARIA DE  VIGO,  mediante  o  documento  250237748  en  data 
05/09/2025.

V.- Incorporáronse ao expediente os seguintes informes: informe do Servizo de Montes, Parques e 
Xardíns; informe da Policía Local; informe do Servizo de Medio Ambiente; informe do Servizo de 
Comercio; informe do Servizo de Limpeza; informe do Servizo de Turismo; informe de xustificación 
da esixencia do recargo por estancias turísticas e avaliación do impacto e eficacia destes para as 
finalidades  pretendidas  de  27/02/2026,  informe  previo  de  legalidade  do  Tribunal  Económico-
Administrativo  Municipal  de  04/03/2026,  informe  de  impacto  sobre  a  familia,  a  infancia  e  a 
adolescencia  de  17/03/2026,   informe  de  impacto  de  xénero  de  20/03/2026  e  informes  da 
Intervención Xeral de fiscalización de conformidade de data 27/03/2026 e 10/04/2026.

VI.- En data 08/04/2026 o Sr. Concelleiro da Area de Goberno de Orzamentos e Facenda emitiu 
instrución de servizo instando a introdución no proxecto de ordenanza elaborado dos seguintes 
aspectos:

“ - recargo do 0% para a terceira, cuarta e quinta pernocta ata o 30/06/2027 aos feitos impoñibles  
previstos no artigo 2.1.a), pasando a computarse un número máximo de cinco pernoctas para  
cada estadía a partir do 01/07/2027
- aplicación das disposicións recollidas na ordenanza relativas ao recargo sobre o imposto cando o feito  
impoñible sexa a estadía en embarcacións de cruceiro turístico fondeadas ou amarradas no Porto de Vigo  
(artigo 2.1.b) cando realicen escala no mesmo a partir do 01/07/2027
- ampliación do prazo de autoliquidación e ingreso do recargo, en aras de facilitar o cumprimento das  
obrigas tributarias polos suxeitos pasivos substitutos das persoas contribuíntes

A introdución no proxecto de ordenanza dos anteriores aspectos insértase no exercicio dunha  
potestade discrecional, tendo en conta ademais o actual escenario xeopolítico mundial, que fai  
aconsellable e prudente establecer unha implantación progresiva do recargo sobre o  Imposto 
Galego sobre as Estadías Turísticas, na liña do establecido no Real Decreto Lei 7/2026, do 20 de  
marzo, polo que se aproba o Plan Integral de Resposta á crise en Oriente Medio, que adopta un  
paquete de medidas para mitigar o impacto enerxético e económico nesta situación de conflicto  
internacional”.

VII.-  En  data  09/04/2026  emitiuse  informe  complementario  ao  informe  de  27/02/2026  de 
xustificación da esixencia do recargo aos efectos de avaliar o impacto económico dos aspectos a 
incorporar ao texto normativo. 

VIII.- A Xunta de Goberno Local, na súa sesión ordinaria do 17 de abril do 2026, adoptou acordo 
de imposición do recargo municipal  sobre o Imposto Galego sobre as Estadías Turísticas,  en 
aplicación do disposto no artigo 24 da Lei  5/2024, do 27 de decembro, de medidas fiscais e 

https://consulta.vigo.org/


administrativas e a aprobación do proxecto de Ordenanza Fiscal reguladora do recargo municipal 
sobre o Imposto Galego sobre as Estadías Turísticas (54).

IX.- En aplicación do disposto no artigo 76.4 do Regulamento Orgánico do Pleno do Concello de 
Vigo (“O secretario xeral do Pleno comunicará aos Voceiros dos grupos municipais a existencia  
dun proxecto de norma e a apertura dun prazo de seis días ao obxecto presenten emendas ao  
texto”) abriuse o prazo de seis días para a presentación de emendas polo grupos municipais (do 
21/04/2026 ao 29/04/2026). 

X.- En data 29/04/2026 os portavoces dos Grupos políticos do Partido Popular (PP) e do Bloque 
Nacionalista Galego (BNG) presentaron a través do Rexistro Electrónico de Pleno escritos de 
emendas en documentos 260104562 e 260104194.

XI.-  En data 11/05/2026 emitíronse informes técnico-xurídicos pola Directora de Ingresos e polo 
Tribunal Económico-Administrativo sobre as emendas presentadas, sen apreciar  infraccións da 
legalidade en relación co proxecto de ordenanza aprobado pola Xunta de Goberno Local.

XII.- O Pleno da Corporación en sesión celebrada o 25 de maio de 2026 acordou a imposición do 
recargo municipal sobre o Imposto Galego sobre as Estadías Turísticas, en aplicación do disposto 
no  artigo  24  da  Lei  5/2024,  do  27  de  decembro,  de  medidas  fiscais  e  administrativas e  a 
aprobación provisional da “Ordenanza  Fiscal reguladora do recargo municipal sobre o  Imposto 
Galego sobre as Estadías Turísticas (54)”.

O citado acordo publicouse en prensa local o 29/05/2026 e no BOP nº 102 do 01/06/2026, no 
Taboleiro de Editos e na páxina web do Concello de Vigo.

Segundo consta no certificado da Secretaría de Goberno Local, no período de exposición pública 
foron presentadas as seguintes reclamacións:

1. Federación  Empresarios  de  Hostelería  (G36614907).  Doc.  Núm.:  260191626  de 
10/07/2026.

2. Sanchez Ballesteros, C. C. (***6504**). Doc. Núm.: 260191724 de 10/07/2026.
3. Autoridad Portuaria de Vigo (AE0001322). Doc. Núm.: 260191960 de 13/07/2026.

XIII.- En data 05/08/2026 foi emitido informe polo Tribunal Económico-Administrativo Municipal, 
que nas súas consideracións finais, establece:

“SEXTO.- Por conseguinte, e en relación coas reclamacións presentadas, ao noso entender:
- Debe ser desestimada, en base ao indicado no presente e aos trámites e informes que constan  
no expediente, a presentada por FEDERACIÓN EMPRESARIAL PROVINCIAL DE TURISMO Y  
HOSTELERÍA DE PONTEVEDRA- FEPROTUR
- Debe ser desestimada, en base ao indicado no presente e aos trámites e informes que constan  
no  expediente,  a  presentada  por  ASOCIACIÓN  EMPRESARIAL  DE  HOSPEDAJE  DE  LA  
PROVINCIA DE PONTEVEDRA-ASEHOSPO
- Debe ser desestimada a formulada pola AUTORIDAD PORTUARIA DE VIGO, en canto que, por  
unha banda, plantexa cuestións de oportunidade e non de legalidade no referente á entrada en  
vigor ou ao establecemento de bonificacións e, por outra, en relación ao feito impoñible, plantexa  
a constitucionalidade da Lei 5/2024 e non a legalidade da Ordenanza aprobada inicialmente.

SETIMO.- Canto ao procedemento, e tendo en conta a constante tese deste Tribunal da necesaria  
intervención do órgano competente para a aprobación do Proxecto de Ordenanza Fiscal (a Xunta  
de Goberno Local) nas sucesivas fases do procedemento tendente á aprobación da Ordenanza  
Fiscal  en  tódolos  aspectos  que  poideren  afectar  ao  texto  por  ela  proposto,  reiteramos  o  xa  
indicado de xeito constante. Así, xa no Informe Previo de legalidade da Proposta de aprobación  
do  Proxecto  da  presente  Ordenanza  Fiscal,  aprobado  pola  Sala  do  Tribunal  Económico  



Administrativo en Sesión Extraordinaria e urxente número 2026/04, do día catro de marzo de  
2026, indicábamos o seguinte:

“De ser presentadas reclamacións, pola Xunta de Goberno Local determinarase, en función de  
que  veñan  referidas  a  cuestións  de  legalidade  ou  oportunidade,  a  admisibilidade  ou  non,  
respectivamente,  das  mesmas  e,  entre  as  admitidas,  formularase  proposta  estimatoria  ou  
desestimatoria ao Pleno. (...)

Por conseguinte, pola Xunta de Goberno Local deberá formularse proposta de resolución das  
reclamacións admitidas ao acordo de aprobación inicial, de imposición e ordenación do recargo e  
de aprobación definitiva da Ordenanza Fiscal, non sendo preciso someter a dita proposta a novo  
Dictame de este Tribunal, excepto si se opta por estimar as reclamacións ou atender ás peticións  
e, como consecuencia, resulta modificado o texto inicialmente aprobado polo Pleno”.

XIV.-  Na sesión ordinaria de data 14/08/2026, a Xunta de Goberno Local  adoptou o seguinte 
acordo: 

“1.-  Admitir  a  trámite  as  reclamacións  presentadas  no  período  de  exposición  pública  pola  
Federación  Empresarial  Provincial  de  Turismo  y  Hostelería  de  Pontevedra  –  FEPROTUR 
(G36614907)  en  documento  número  260191626  de  10/07/2026,  polo  representante  da  
Asociación Empresarial de Hospedaje da Provincia de Pontevedra- ASEHOSPO (G36697217) en  
documento número 260191724 de 10/07/2026 e pola Autoridad Portuaria de Vigo (Q3667002D)  
en documento número 260191960 de 13/07/2026.

2.-  Propoñer  ao  Pleno,  previo  Ditame  da  Comisión  Informativa  de  Orzamentos  e  Facenda,  
desestimar  as  reclamacións  presentadas  no  período  de  exposición  pública  pola  Federación  
Empresarial Provincial de Turismo y Hostelería de Pontevedra – FEPROTUR (G36614907) en  
documento número 260191626 de 10/07/2026, polo representante da  Asociación Empresarial de  
Hospedaje  da  Provincia  de  Pontevedra-  ASEHOSPO  (G36697217)  en  documento  número  
260191724  de  10/07/2026  e  pola  Autoridad  Portuaria  de  Vigo  (Q3667002D)  en  documento  
número 260191960 de 13/07/2026; acordar definitivamente a imposición e ordenación do recargo  
municipal  sobre  o  Imposto  Galego  sobre  as  Estadías  Turísticas  e  aprobar  definitivamente  a 
Ordenanza Fiscal do recargo municipal sobre o Imposto Galego Sobre as Estadías Turísticas  
(54)”, co texto que obra no citado acordo.

CONSIDERACIÓNS XURÍDICAS:

Primeira.- De conformidade co disposto no artigo 17.3 do Texto refundido da Lei reguladora das 
facendas  locais,  aprobado  polo  Real  Decreto  2/2004,  do  5  de  marzo  (en  adiante,  TRLRFL): 
“Finalizado el período de exposición pública, las corporaciones locales adoptarán los acuerdos  
definitivos que procedan, resolviendo las reclamaciones que se hubieran presentado y aprobando la  
redacción  definitiva  de  la  ordenanza,  su  derogación  o  las  modificaciones  a  que  se  refiera  el  
acuerdo provisional”.

No período de exposición pública, como consta no certificado da Secretaría de Goberno Local,  
foron presentados os seguintes escritos de reclamacións:

1.  Federación  Empresarios  de  Hostelería  -  FEPROTUR  (G36614907).  Doc.  Núm.: 
260191626 de 10/07/2026.
2. Sanchez Ballesteros, C. C. (***6504**), en representación da Asociación Empresarial de 
Hospedaje  da  Provincia  de  Pontevedra-  ASEHOSPO.  Doc.  Núm.:  260191724  de 
10/07/2026.
3 Autoridad Portuaria de Vigo (AE0001322). Doc. Núm.: 260191960 de 13/07/2026.



Segunda.- Análise das reclamacións presentadas.

As citadas reclamacións foron presentadas en tempo e forma, durante o prazo de exposición pública 
e  admitidas  a  trámite  pola  Xunta  de  Goberno  Local  do  14  de  agosto  de  2026.  Procede  a 
continuación a análise e motivación xurídica sobre o seu contido.

Ao ter idéntico contido as reclamacións presentadas pola Federación  Empresarial  Provincial  de 
Turismo y Hostelería de Pontevedra – FEPROTUR (G36614907) (documento número 260191626 
de 10/07/2026) e polo representante da Asociación Empresarial de Hospedaje da Provincia de 
Pontevedra- ASEHOSPO (G36697217) (documento 260191724 de 10/07/2026) e instar ambas 
reclamacións  a  nulidade  da  ordenanza  provisionalmente  aprobada  polo  Pleno  en  sesión  do 
25/05/2026 e o desistimento da súa aprobación definitiva, realízase a súa análise conxunta. 

1) Reclamación presentada pola Federación  Empresarial  Provincial  de Turismo y Hostelería de 
Pontevedra – FEPROTUR (G36614907) en documento número 260191626 de 10/07/2026  e 2) 
Reclamación presentada en representación da Asociación Empresarial de Hospedaje da Provincia 
de Pontevedra- ASEHOSPO (G36697217) en documento 260191724 de 10/07/2026.

Ambas  reclamacións,  con  base  en  idénticos  alegatos,  instan  a  nulidade   da  ordenanza 
provisionalmente  aprobada  polo  Pleno  en  sesión  do  25/05/2026  e  o  desistimento  da  súa 
aprobación definitiva.

Con  carácter  previo  á  análise  destas  dúas  reclamacións  resulta  preciso  puntualizar  que  a 
ordenanza fiscal provisionalmente aprobada polo Pleno na sesión do 25/05/2026 ten amparo no 
disposto  no  artigo  24  da  Lei  galega  5/2024,  de  27  de  decembro,  de  medidas  fiscais  e 
administrativas que crea o Imposto galego sobre as Estadías Turísticas na Comunidade Autónoma 
e habilita aos concellos de Galicia, en execución da súa autonomía municipal, ao establecemento 
dun recargo municipal sobre as tarifas establecidas na mesma. Para o establecemento de tal 
recargo resulta necesaria a aprobación da correspondente ordenanza fiscal. Interesa facer esta 
puntualización  porque  as  obxecións  de  inconstitucionalidade  e  de  vulneración  do  dereito 
comunitario contidas nos escritos presentados non resultan procedentes entanto a Lei  galega 
5/2024 estea vixente e non afectada por sentenza que declare a súa inconstitucionalidade. Neste 
senso,  tal  e  como  indica  o  informe  do  Tribunal  Económico-Administrativo  Municipal  de  data 
05/08/2026: “Por  conseguinte,  as  cuestións  referidas  á  constitucionalidade ou  vulneración  do  
dereito  comunitario,  ao  suxeito  pasivo,  ao  feito  impoñible  e  similares  veñen  referidas  á  
constitucionalidade da lei que crea o imposto e non á legalidade da Ordenanza Fiscal que regula  
o recargo sobre o dito imposto, polo que non é este o foro no que tales cuestións deban ser  
debatidas”. 

1ª) Alegación sobre a potestade normativa das entidades locais: manifestan que non se teñen 
observado os principios de boa regulación (necesidade, eficiencia, proporcionalidade, seguridade 
xurídica, transparencia e eficiencia), citando os artigos 129.1 e 129.7 da Lei 39/2015, de 1 de 
outubro,  de procedemento administrativo común das administracións públicas (en adiante,  Lei 
39/2015).

Este alegato formúlase de xeito xenérico e meramente retórico.  Non cabe apreciar infracción do 
disposto na Lei  39/2015. Ambas reclamacións citan os apartados 1 e 7 do artigo 129 da Lei  
39/2015.  Sen  prexuízo  de  que  este  precepto  resultou  afectado  pola  STC  55/2018,  cómpre 
salientar  que  a  ordenanza  provisionalmente  aprobada  non  incumpre  os  principios  de  boa 
regulación nin os principios aplicables ás disposicións normativas establecidos no artigo 129.1 da 
Lei 39/2015, que conta con todos os informes esixidos pola normativa aplicable e todos eles son 
favorables.  Os informes obrantes no expediente administrativo e postos de manifesto no trámite 
de información pública acreditan o pleno cumprimento do disposto no artigo 129.7 da Lei 39/2015, 



toda vez que a repercusión orzamentaria está contificada expediente no informe de Economista 
de 09/04/2026 e o  Informe de xustificación da esixencia do recargo por estancias turísticas e  
avaliación do impacto e eficacia deste para as finalidades pretendidas analiza no seu punto III os 
ingresos tributarios estimados e o custo estimado da súa aplicación, contando coa fiscalización 
favorable pola Intervención Xeral.

A Lei galega 5/2024 determina que para o establecemento do recargo municipal sobre o Imposto 
galego sobre as Estadías Turísticas é necesaria a aprobación da correspondente ordenanza fiscal, 
polo que o procedemento de elaboración e aprobación da mesma ten que seguir a regulación 
establecida nos artigos 15 e seguintes do TRLRFL e o contido da ordenanza é o esixido no artigo 
16 do TRLRFL. Cómpre indicar que estamos ante unha norma de carácter tributario (reguladora 
dun  recargo  sobre  un  imposto  autonómico),  polo  que  lle  resulta  de  aplicación,  con  carácter 
preferente, o disposto nos artigos 15 a 19 do  TRLRFL (artigos 15 a 19), porque constitúen lei 
especial  en materia de ordenanzas fiscais,  en virtude do establecido na Disposición Adicional 
Primeira da Lei 39/2015. Por tanto, a ordenanza fiscal aprobada provisionalmente cumpre tamén 
de xeito pleno as esixencias do TRLRFL, sen que concorra reproche de legalidade ningún. 

En consecuencia, en base á motivación exposta, procede desestimar esta alegación.

2ª) Alegación sobre a inconstitucionalidade e contrariedade a dereito comunitario do recargo sobre 
o  Imposto  sobre  as  estadías  turísticas.  Manifesta  que  a  ordenanza  é  ilegal  porque  os  seus 
elementos configuradores non se poñen ao servizo da finalidade extrafiscal do recargo definida na 
Lei  5/2024,  que  é  a  diminución  das  externalidades  negativas  do  turismo.  Considera  que  o 
articulado aprobado provisionalmente reflicte unha finalidade meramente recadatoria,  polo que 
entende que o recargo do Imposto sobre as estadías turísticas non prevé un vínculo entre os 
ingresos correspondentes e a realización dunha finalidade específica nin que ditos ingresos sexan 
asignados a un organismo que teña a misión institucional de promover as actividades dirixidas á 
consecución de dita finalidade. Afirma que ao incumprir as directrices marcadas pola Lei 5/2024 o 
recargo opera como un tributo indirecto en forma contraria ao disposto na normativa comunitaria. 
E sostén que non se aprecia a finalidade extrafiscal do recargo nos termos da STC de 10/04/2014.

A finalidade extrafiscal do imposto e do recargo fiscal ven definida nos artigos 9.2, 24.2 e 24.4 da  
Lei 5/2024, nos seguintes termos: 

“9.2.  O  imposto  ten  unha  finalidade  extrafiscal,  de  xeito  que,  co  seu  establecemento,  se  
internalizarán  as  posibles  externalidades  negativas que  o  turismo  puidera  causar,  
fundamentalmente nas zonas e/ou nas tempadas de alta concentración turística. Para estes efectos,  
o 80 %, como mínimo, dos ingresos obtidos por este imposto, unha vez deducidos os custos da súa  
aplicación, estarán afectados a investimentos e a gastos vinculados á promoción, o impulso, a  
protección, o fomento e o desenvolvemento do turismo sustentable [...]”

“24.2. Para o establecemento da recarga deberán aprobar, con carácter previo, unha ordenanza  
fiscal en cuxo procedemento de elaboración se xustifiquen as razóns da exixencia da recarga e se  
avalíe o impacto e a eficacia da recarga para as finalidades pretendidas [...]”

“24.4. Os ingresos da recarga estarán afectados, como mínimo nun 80 %, unha vez deducidos os  
custos  da  súa  aplicación,  a  investimentos  e  a  gastos  vinculados  á  promoción,  o  impulso,  a  
protección, o fomento e o desenvolvemento do turismo sustentable, na forma que se determine na  
ordenanza, e terán como destino as seguintes actuacións: [...]”

Da lectura  conxunta  destes  preceptos  extráese  que a  finalidade da  figura  tributaria  consiste  na 
redución das posibles externalidades negativas do turismo mediante o investimento e o gasto en 
actuacións que favorezan o turismo sustentable. No expediente xustifícanse as razóns da esixencia 



do recargo nos termos previstos  na Lei  5/2024.  Cuestión distinta  é  a  interpretación contida na 
reclamación, que pretende elevar a unha disposición de carácter xeral e de natureza fiscal a concreta 
aplicación  dos  ingresos  obtidos.  Se  isto  fose  así,  carecería  de  sentido  a  creación da  Comisión 
municipal  de  asesoramento  e  seguimento  da  implantación  do  recargo  (mecanismo  ou  foro  de 
participación  cidadá  na  propia  aplicación  do  recargo,  que  regula  o  artigo  11  da  ordenanza 
provisionalmente aprobada, dando cumprimento ao disposto no artigo 24.7 da Lei galega 5/2024). 

Tal e como argumenta o Tribunal Económico-Administrativo no seu informe de data 05/08/2026: 
“A Ordenanza Fiscal agora analizada (sirva a perogrullada) debe ter o contido que a normativa  
indica como contido dunha Ordenanza Fiscal, engadindo as mencións adicionáis que a Lei 5/2024  
require. Non pode alegarse que non explicita a erogación do ingreso obtido, pois:
- por unha banda, e como xa dixemos, a aplicación dos ingresos obtidos aos gastos públicos é unha  
función orzamentaria e non tributaria e as Ordenanzas Fiscáis (artigo 7.1.e da Lei 58/2003, Xeral  
Tributaria) son fonte do ordeamento tributario, pero non do orzamentario
- e, por outra, resultaría incongruente que, ao mesmo tempo que se crea unha Comisión para o  
estudo  das  ditas  aplicacións  dos  ingresos  obtidos  aos  gastos,  como  esixe  a  norma,  fosen  
establecidas regulamentariamente as ditas aplicacións, pois neste caso vaciaríase de contido a dita  
Comisión”.

Malia o anteriormente exposto, o expediente incorpora  informe do Servizo de Turismo no que se 
avalía  o  impacto  do  turismo,  as  liñas  de  actuación  en  materia  de  turismo desenvolvidas  polo 
Concello  de  Vigo  e  o  impacto  da  posible  esixencia  do  recargo  para  atender  á  finalidade  de 
desenvolver o turismo sustentable en Vigo. O Informe de xustificación da esixencia do recargo por  
estancias turísticas e avaliación do impacto e eficacia deste para as finalidades pretendidas  (en 
adiante “Informe de xustificación”), que consta no expediente, define os obxectivos concretos que 
se pretenden acadar coa esixencia do recargo dentro da finalidade definida na Lei e avalía no seu 
punto 6 o impacto e a eficacia do recargo para acadar as finalidades pretendidas. 

Nas reclamacións presentadas por estas dúas entidades representativas do sector indícase que a 
ordenanza non prevé que os ingresos do recargo “sean asignados a un organismo que tenga la  
misión institucional de promover las actividades dirigidas a la consecución de dicha finalidad”. 
Esta afirmación é inexacta. O artigo 25.2.h) da Lei 7/1985, de 2 de abril, de bases de réxime local 
establece que o municipio exercerá en todo caso como competencias propias as actividades de 
información  e  promoción  da  actividade  turística  local,  polo  que  o  Concello  de  Vigo  é  unha 
administración pública que ten, entre outras, a competencia de promover as actividades dirixidas á 
consecución  de  ditas  finalidades  (o  desenvolvemento  dun  turismo  sostible).  Para  apoiar  á 
consecución desta finalidade, a ordenanza prevé a creación da Comisión municipal de asesoramento 
e  seguimento da implantación do recargo sobre o Imposto Galego sobre as  Estadías  Turísticas 
(artigo 11).

A Lei galega 5/2024 establece a afectación dun mínimo do 80% dos ingresos do recargo, unha vez 
deducidos  os  custos  de  aplicación,  a  determinadas  categorías  de  actuacións  relacionadas  co 
desenvolvemento do turismo sostible, pero non prevé nin esixe que as medidas concretas deban 
detallarse no texto da ordenanza (que é unha disposición de carácter xeral e de natureza fiscal). A  
afectación dos ingresos está recollida, en efecto, no artigo 13 da ordenanza, que remite ao texto 
legal. Pero é que no presente caso, malia non ser unha esixencia legal, o tipo concreto de medidas  
que se  pretenden financiar  cos  ingresos  obtidos  detállanse  no expediente,  tanto  no  informe do 
Servizo de Turismo, como no punto 6.2 do Informe de xustificación. Non pode alegarse, polo tanto, 
que non se identifiquen no expediente medidas específicas para xustificar a esixencia do recargo. 

O imposto galego sobre estadías turísticas é un tributo aprobado por lei autonómica, análogo a 
outros  xa  existentes  en  outras  comunidades  autónomas  e  estados  membros,  que  gravan  a 
capacidade  económica  posta  de  manifesto  ao  realizar  estadías  en  establecementos  de 



aloxamento. A afirmación segundo a cal o recargo municipal incumpre a normativa comunitaria ao 
“operar  como un  tributo  indirecto”,  non  atopa  apoio  de  ningún  tipo  na  xurisprudencia  nin  na 
doutrina. 

En consecuencia, en base á motivación exposta, procede desestimar esta alegación.

3ª) Alegación sobre o incumprimento das directrices marcadas pola Lei 5/2024 en relación con: a) 
inexistencia de xustificación do recargo, b) avaliación do impacto e da eficacia do recargo nas 
finalidades pretendidas, c) ponderación das cargas administrativas que supón para os titulares da 
explotación dos establecementos turísticos situados no seu termo municipal e d) falta de garantía 
da consulta, participación e audiencia das organizacións.

O contido do presente expediente para a imposición e aprobación da presente ordenanza fiscal 
desvirtúa  estas  afirmacións,  carentes  de  sustento.  O  exame  dos  informes  e  documentación 
obrante  no expediente, posto de manifesto integramente no período de exposición pública, fai 
decaer estes reproches.

En primeiro lugar, procede puntualizar que a Lei galega 5/2024 non configura o recargo como unha 
“última opción” na loita contra as externalidades, de tal modo que soamente poida establecerse se 
todas as medidas alternativas “fracasan”, como afirman as reclamantes. Por contra, a Lei establece 
o mandato de xustificar a súa esixencia, condición cumprida no Informe de xustificación que consta 
no expediente. Este informe define as finalidades pretendidas coa esixencia do recargo e avalía o  
impacto e eficacia do recargo sobre ditas finalidades, concluíndo que o establecemento do recargo 
“é a medida máis eficaz para a consecución da finalidade pública definida”.

Cómpre indicar que as afirmacións segundo as cales non constan ou existe ausencia absoluta de 
certos requisitos na tramitación da ordenanza son incorrectas. O devandito Informe de xustificación 
inclúe, entre outros, os seguintes contidos:

• Xustificación da esixencia do recargo.
• Detalle do destino do recargo.
• Definición das finalidades pretendidas coa esixencia do recargo e avaliación do impacto e 

eficacia do recargo para acadar ditas finalidades.
• Ponderación das cargas administrativas para os establecementos.

As  finalidades  pretendidas  e  a  avaliación  do  impacto  e  eficacia  do  recargo  para  acadar  ditas 
finalidades, contidos desenvolvidos no mencionado Informe de xustificación (puntos 5 e 6), non se 
basean nunha contificación da presión dos servizos públicos nin na actividade económica xerada 
polo turismo, como suxire o documento de alegacións.  A motivación contida no expediente se 
fundamenta, por contra, no cumprimento do principio de xustiza tributaria e na necesidade de obter 
fontes de financiamento recorrentes dirixidas ao investimento en actuacións de turismo sostible.  
Así, o Informe de xustificación contifica a parte do financiamento dos servizos públicos municipais 
que lle correspondería sufragar ás persoas que realizan estadías en establecementos turísticos na 
cidade, atendendo aos principios de xustiza e equidade e identifica as medidas concretas orientadas 
ao desenvolvemento do turismo sostible que se perseguen ao establecer o recargo. 

Sobre a presión que o turismo xera sobre os servizos públicos, este elemento queda xustificado en 
diversos  informes emitidos polos  servizos municipais  competentes  (Limpeza,  Comercio,  Medio 
Ambiente, Policía Local e Montes, Parques e Xardíns), que proporcionan un contexto relevante ao 
expediente. Sen embargo, a contificación numérica da parte do custo destes servizos derivado do 
turismo non  se  considera  un  factor  decisivo  para  a  esixencia  do  recargo  (non  estamos  ante  o 
establecemento dunha taxa que esixa un informe técnico-económico, senon ante a regulación dun 
recargo sobre un imposto autonómico). Do mesmo xeito, a ponderación da actividade económica 



derivada do crecemento do turismo na cidade nos últimos anos plásmase no informe emitido polo 
Servizo de Turismo, que consta no expediente, do cal resulta que o desenvolvemento do turismo 
sostible en Vigo é o obxectivo a acadar e que o recargo turístico considérase unha medida axeitada 
para financiar actuacións que apoien a consecución desta finalidade.

As cargas administrativas para os establecementos pondéranse no punto 4 do mencionado Informe 
de xustificación, polo que a afirmación segundo a cal existe unha ausencia total desta ponderación é  
incorrecta.

O trámite de consulta pública previa, previsto no artigo 24.2 da Lei galega 5/2024, foi levado a cabo 
con todas as garantías e con plena observancia do establecido no artigo 133 da Lei 39/2015, sendo 
achegada unha opinión nesta fase, como proba o expediente. Sen prexuízo de que estamos ante 
unha ordenanza fiscal e que para este tipo de disposicións normativas o TS exime a realización da 
consulta pública previa (por todas, STS 108/2023, de 31 de xaneiro), ésta foi realizada cumprindo 
as formalidades tanto do artigo 133 da Lei 39/2015, como as do artigo 24.2 da Lei galega 5/2024.  
Foi notoria a difusión da realización da consulta pública previa da presente ordenanza fiscal, tanto  
en  prensa  xeral  (https://www.lavozdegalicia.es/noticia/vigo/vigo/2025/08/21/caballero-firma-
tramitancion-tasa-turistica-vigo-navidad-reconquista-marisquino-conciertos-gratis-razonable-
contribuyan/00031755768103073659513.htm; 
https://www.farodevigo.es/gran-vigo/2025/08/21/concello-vigo-comienza-manana-tramitar-
120814535.html;  https://www.galiciapress.es/articulo/vigo/2025-08-21/5401910-vigo-inicia-
viernes-tramites-implantar-tasa-turistica-abrira-consulta-publica;  https://xornaldevigo.gal/vigo-e-
contorna/136295-vigo-iniciara-a-tramitacion-da-taxa-turistica-na-cidade-cunha-consulta-publica/), 
como en publicacións especializadas en turismo (https://nexotur.com/vigo-inicia-la-tramitacion-de-
la-tasa-turistica-con-una-consulta-publica/;  https://agenttravel.es/noticia-059590_Vigo-inicia-este-
viernes-los-tramites-para-implantar-la-tasa-turistica-y....html).  Ademais,  con  carácter  previo  á 
apertura do trámite de consulta pública, leváronse a cabo reunións con asociacións de hostelería de 
Vigo  (https://www.vigoe.es/vigo/local/vigo-cobrara-una-tasa-turistica-que-aportaria-mas-de-2-
millones-de-euros-a-las-arcas-municipales/).

Á vista do exposto decae a afirmación de que non se garantiu a consulta, participación e audiencia 
das organizacións.

En consecuencia, en base á motivación exposta, procede desestimar esta alegación.
 
4ª)  Alegan  que  a  Lei  4/2025  establece  unha  bonificación  do  100%  neste  imposto  polo  que 
manifestan  que  mentres  exista  esta  bonificación  non  cabe  impoñer  ningún  recargo,  senón  a 
imposición directa do imposto, competencia da autonomía e non do municipio.

Este alegato colisiona directamente co disposto no artigo 24.3 da vixente Lei galega 5/2024, que 
establece que: “Esta recarga seralles esixida aos mesmos suxeitos pasivos e nos mesmos casos  
previstos na normativa reguladora do imposto, e consistirá nunha porcentaxe de ata un máximo  
do 100% sobre a  cota  íntegra do imposto antes de aplicar  a  bonificación”.  Conforme a este 
precepto, a esixibilidade do recargo sobre a cota é compatible cunha bonificación do 100% na 
cota autonómica do Imposto. 

Tal e como argumenta o Tribunal Económico-Administrativo no seu informe de data 05/08/2026: 
“Confúndense  na  reclamación  dúas  institucións  relacionadas  pero  distintas,  cales  son  a  non  
suxeición e a exención. A distinción apóiase directamente na Lei 58/2003, Xeral Tributaria(LXT):
- Non suxeición: non se realiza o feito impoñible do tributo.  O art.  20.1 LXT defíneo como o  
suposto fixado pola lei cuxa realización orixina a obriga tributaria principal e o art. 20.2 permite  

delimitalo mediante supostos de non suxeición. O efecto é que, delimitado negativamente o feito  
impoñible, non nace a obriga tributaria principal nin a cota por ese concepto.
- Exención: si se realiza o feito impoñible, pero a lei dispensa do cumprimento da obriga tributaria  
principal, como define o art. 22 LXT. O efecto é que a operación está dentro do ámbito do imposto,  
realízase o feito impoñible e determínase a cota, pero non se paga, total ou parcialmente, segundo  
a norma aplicable”.

En consecuencia, en base á motivación exposta, procede desestimar esta alegación.

3) Reclamación presentada pola Autoridad Portuaria de Vigo (documento 260191960) en data 10 
de xullo de 2025.

Manifesta que “la aplicación del recargo sobre el impuesto gallego de estancias turísticas al tráfico  
de  cruceros,  en  los  términos  actualmente  previstos  en  el  proyecto  de  Ordenanza,  plantea  
importantes  objeciones  de  carácter  jurídico,  económico  y  operativo  que  aconsejan  una  
reconsideración de su alcance respecto de este tipo de tráfico”.  En concreto estrutura a súa 
reclamación nos seguintes puntos: (i) cuestiona o feito impoñible, (ii) considera que a data de 
entrada en vigor para estancias en embarcacións de cruceiro turístico fondeadas ou amarradas no 
Porto de Vigo debe pospoñerse a 1 de xaneiro de 2028 e (iii)  insta a revisión do importe do 
recargo previsto para tráfico de cruceiros e  que se valore o establecemento de mecanismos de 
bonificación ou modulación que permitan preservar  a competitividade de Vigo frente a outros 
portos competidores.

A data de comezo de aplicación do recargo non resulta determinada pola Lei 5/2024, senón que é 
unha facultade discrecional para os concellos que apliquen o recargo. No caso da ordenanza 
fiscal provisionalmente aprobada, cando o feito impoñible sexa a estadía en embarcacións de 
cruceiro turístico fondeadas ou amarradas no porto de Vigo, a Disposición Transitoria Segunda 
difire o comezo da súa aplicación ao 1 de xullo de 2027 (incluído), o que representa un período 
superior a un ano dende a data de aprobación provisional da presente ordenanza.

O establecemento dunha data concreta de aplicación do recargo para as estancias en cruceiros 
fondeados ou amarrados no Porto de Vigo, fixada no 01/07/2027, supón un reforzo aos principios 
de seguridade xurídica,  confianza lexítima e boa regulación,  ao estar  especificada unha data 
exacta que permite a substitutos do contribuínte ter preparados os seus sistemas e aplicacións.

No  tocante  ao  importe  do  recargo  e  a  súa  incidencia  na  competitividade  do  Porto  de  Vigo, 
salientar  que o importe  do recargo,  ata  o  límite  do 100%, é  unha facultade discrecional  dos 
gobernos locais e os beneficios fiscais son materia suxeita a reserva de lei (artigo 8 da LXT e 9 do 
TRLRFL). Como consta no Informe de xustificación que obra no expediente: “Cómpre indicar que, 
de acordo co Libro Branco sobre o impacto das taxas turísticas sobre as cidades europeas e as  
comunidades  urbanas,  elaborado  por  Group  NAO  e  Destination  Sustainability  Movement,  e  
considerando o documento de referencia sobre este tipo de medidas, as investigacións científicas  
suxiren  que  a  aplicación  de  tributos  sobre  as  pernoctacións  ten  impacto  limitado  sobre  a  
competitividade do sector e sobre a demanda turística”.

Resulta  preciso,  a  efectos  aclaratorios,  indicar  que  esta  alegación  se  basea  en  información 
incorrecta.  O porto de Leixões aplica a taxa municipal  turística de chegada por vía marítima, 
regulada polo Regulamento nº 1414/2024 do municipio de Matosinhos, cunha cota superior á 
prevista  en Vigo (2€).  En canto  a  Marín  e  Vilagarcía,  os  datos  estatísticos  reflicten  que non 
constitúen na actualidade unha competencia relevante en turismo de cruceiros. Os tres principais 
portos da fachada atlántica por número de cruceiristas (A Coruña, Porto e Lisboa) aplican tributos 
a cruceiristas cunha cota superior á prevista na presente ordenanza, que regula no seu artigo 7 o 
importe do recargo cunha redución nun 27,25% dos importes previstos no artigo 16 da Lei galega 
5/2024. 



A Autoridad  Portuaria  de  Vigo  cuestiona  o  feito  impoñible  recollido  na  ordenanza  aprobada 
provisionalmente polo Pleno, solicitando que non resulte esixible o gravame no suposto que se da 
cando as persoas pasaxeiras permanecen a bordo durante toda a escala ou cando limitan o seu 
desprazamento ao ámbito do dominio público portuario estatal, sen acceder á cidade nin facer uso 
dos servizos municipais. Manifesta que cando as persoas pasaxeiras desembarcan e permanecen no 
exclusivamente no recinto portuario, o uso de instalacións e dos servizos públicos que realizan xa se 
atopa suxeito á taxa de pasaxe dos artigos 205 e seguintes do Texto refundido da Lei de Portos do 
Estado e  da Marina Mercante,  sen que exista  utilización dos servizos públicos municipais  que 
xustifique a finalidade extrafiscal do imposto sobre estancias turísticas.

A regulación do feito impoñible nos termos contemplados na reclamación da Autoridad Portuaria de 
Vigo supón un cuestionamento de constitucionalidade do propio artigo 12 da Lei galega 5/2024, 
non da legalidade da ordenanza. O recargo ten carácter accesorio, polo que non se pode configurar 
de xeito autónomo, ao depender do imposto autonómico.

Por outra banda, como indica o reclamante, a taxa de pasaxe é unha figura tributaria distinta que 
grava o uso de instalacións e servizos portuarios,  mentres que o recargo se establece sobre un 
imposto,  é  dicir,  sobre  un  tributo  que  se  esixe  sen  contraprestación.  O  recargo  grava  unha 
manifestación  de  capacidade  económica.  As  externalidades  xeradas  polo  turismo  de  cruceiro 
apreciadas polo lexislador autonómico e concretadas na definición do feito impoñible do artigo 
12.1.b) da Lei galega 5/2024 son independentes de que as persoas contribuíntes abandonen ou non o 
recinto portuario.

Pola motivación xurídica exposta, procede desestimar a reclamación formulada. 

Terceira.- Con fundamento na motivación xurídica que antecede, propónse ao Pleno, previo Ditame 
da Comisión Informativa de Orzamentos e Facenda, a adopción do seguinte .../...»

Deseguido  a  funcionaria  informante  emite  a  proposta  que  se  transcribe  na  parte 
dispositiva deste acordo.

DITAME. A Comisión Informativa de Orzamentos e Facenda, na súa sesión ordinaria do 
31.08.26, ditaminou favorablemente a proposta.

DELIBERACIÓNS. Constan no arquivo audiovisual incorporado á Acta.

VOTACIÓN: 

• Votos a favor:  dezasete  (17) dos membros presentes do grupo municipal  Socialista, 
señores  e  señoras,  Aguiar  Castro,  Alonso  Suárez,  Aneiros  Pereira,  Caride  Estévez, 
Espinosa Mangana, Estévez Rodríguez, Fernández Pérez, Gómez Díaz, Iglesias González, 
Iglesias  López,  Lago  Barreiro,  López  Font,  Mejías  Sacaluga,  Pardo  Espiñeira,  Rivas 
González, Rodríguez Rodríguez e a Presidencia.

• Votos en contra: oito  (8),  dos membros do grupo municipal  do Partido Popular  (5), 
señoras e señores, Benavides Alonso, García González, González Abeijón, Martín Peña e 
Sánchez Méndez, e  dos membros do grupo municipal do BNG (3), señores e señora, 
Abalde Comesaña, Martínez Piñeiro e Pérez Igrexas.

• Abstencións: Ningunha.

ACORDO



Con dezasete (17) votos a favor, dos membros presentes do grupo municipal Socialista, e oito 
(8)  votos  en contra,  dos  membros  do  grupo municipal  do  Partido  Popular  (5)  e  do grupo 
municipal do BNG (3), o Pleno da Corporación municipal adopta o seguinte acordo, 

1º)   Desestimar as reclamacións presentadas no período de exposición pública pola Federación 
Empresarial Provincial de Turismo y Hostelería de Pontevedra – FEPROTUR (G36614907) en 
documento número 260191626 de 10/07/2026, polo representante da  Asociación Empresarial de 
Hospedaje  da  Provincia  de  Pontevedra-  ASEHOSPO  (G36697217)  en  documento  número 
260191724 de 10/07/2026 e pola Autoridad Portuaria de Vigo (Q3667002D) en documento número 
260191960 de 13/07/2026.

2º)   Acordar definitivamente a imposición e ordenación do recargo  municipal  sobre o Imposto 
Galego sobre as Estadías Turísticas.

3º)  Aprobar definitivamente a Ordenanza Fiscal do recargo municipal sobre o Imposto Galego 
Sobre as Estadías Turísticas (54), co seguinte texto:

ORDENANZA FISCAL DO RECARGO MUNICIPAL SOBRE O IMPOSTO GALEGO SOBRE AS 
ESTADÍAS TURÍSTICAS 

ARTIGO 1. FUNDAMENTO E OBXECTO

1. Esta entidade local, en uso das facultades contidas nos artigos 133.2 e 142 da Constitución Española, no 
artigo 106 da Lei 7/1985, do 2 de abril, reguladora das bases do réxime local; de conformidade co disposto 
no artigo 38 do Real Decreto Lexislativo 2/2004, de 5 de marzo, polo que se aproba o Texto refundido da Lei 
reguladora das facendas locais  e  ao abeiro  da Lei  5/2024,  do 27 de decembro,  de medidas fiscais  e 
administrativas, establece a imposición do recargo municipal sobre o  Imposto Galego sobre as Estadías 
Turísticas  na Comunidade Autónoma de Galicia,  cuxas normas atenden ao disposto na Sección 3ª  do 
Capítulo II da citada lei autonómica.

2. Este recargo réxese, en todo o que non contemple a presente ordenanza, pola devandita lei ou normativa 
posterior que a substitúa e pola Ordenanza fiscal xeral de xestión, recadación e inspección do Concello de 
Vigo.

ARTIGO 2. FEITO IMPOÑIBLE

1. Constitúe o feito impoñible deste recargo:

a) A estadía turística realizada polas persoas contribuíntes nos establecementos de aloxamento turístico 
determinados  na  normativa  reguladora  en  materia  de  turismo,  situados  na  cidade  de  Vigo,  e  que  se 
relacionan a seguir:

1º. Establecementos hoteleiros.

2º. Apartamentos turísticos.

3º. Vivendas turísticas.

4º. Vivendas de uso turístico.

5º. Campamentos de turismo.

6º. Establecementos de turismo rural.

7º. Albergues turísticos.

b)  A  estadía  en  embarcacións  de  cruceiro  turístico fondeadas ou  amarradas no porto  de  Vigo,  cando 
realicen escala no mesmo.

2. Entenderase por estadía o desfrute do servizo de aloxamento, por día ou fracción, con pernoita ou sen 
ela. Considérase que as estadías nos establecementos de aloxamento turístico a que se refire o número 1 
constitúen, en todo caso, estadías turísticas, sen prexuízo dos supostos de non suxeición previstos no artigo 
3.



3. Entenderase por embarcación de cruceiro turístico a embarcación que realiza transporte por mar ou por 
vías navegables coa única finalidade de lecer ou de recreo, nos termos definidos no apartado 3º do artigo  
12 da Lei 5/2024, do 27 de decembro, de medidas fiscais e administrativas de Galicia.

ARTIGO 3. SUPOSTOS DE NON SUXEICIÓN E DE EXENCIÓN

1. Non estarán suxeitas ao imposto as estadías seguintes:

a) As que realice calquera persoa por motivos de saúde, así como as  das persoas que a acompañen, 
sempre que quede xustificada a  recepción das prestacións de atención sanitaria  que formen parte  da 
carteira de servizos do sistema sanitario público de Galicia.

b) As que realice unha persoa deportista federada pola concorrencia a competicións oficiais, debidamente 
xustificada.

c) As que realice calquera persoa por causas de forza maior debidamente xustificadas.

Terán a consideración de forza maior  as estadías derivadas de aloxamentos xestionados a través dos 
Servizos Sociais Municipais. 

2. Non se realizará o feito impoñible do imposto cando as embarcacións de cruceiro turístico tiveren como 
saída ou destino final un porto situado na Comunidade Autónoma de Galicia.

3. Estarán exentas as seguintes estadías:

a) As realizadas por persoas menores de idade non emancipadas.

b) As realizadas por persoas con discapacidade que acrediten un grao de discapacidade igual ou superior 
ao 65%.

c) As estadías subvencionadas por programas sociais dunha administración pública de calquera Estado 
membro da Unión Europea.

d) As estadías realizadas nos albergues públicos xestionados pola Xunta de Galicia a través da S.A. do Plan 
Xacobeo.

e) As estadías realizadas nos albergues xuvenís.

4. Para a súa aplicación, os supostos de non-suxeición, de exención e de recargo cota cero deberán ser 
acreditados documentalmente por calquera medio admitido en dereito.

5. O suxeito pasivo substituto da persoa contribuínte deberá conservar durante o prazo de prescrición os 
medios  acreditativos  que  lle  foren  achegados  para  a  aplicación  da  non-suxeición  ou  da  exención 
correspondente.

ARTIGO 4. RECARGO CERO

Establécese un recargo do 0% (cero euros) para as estadías que se indican a continuación:

a) As que se realicen por parte de residentes en Vigo como consecuencia de realoxos, da realización de 
obras na vivenda habitual en Vigo e supostos asimilables.

b) As que realicen as persoas cuxo aloxamento se sufrague por unha entidade de dereito público ou con 
aplicación da regulación das indemnizacións por razón de servizo que se regula no Real Decreto 462/2002, 
de 24 de maio, ou norma análoga que resulte aplicable.

ARTIGO 5. NORMAS DE APLICACIÓN AOS SUPOSTOS DE NON SUXEICIÓN, EXENCIÓN E RECARGO 
CERO

1. Para a aplicación dos supostos de non suxeición, exención e recargo cero establecidos nos artigos 3.1.a), 
3.1.b), 3.1.c), 3.3.b), 4.a) e 4.b) anteriores, a persoa que realiza a estancia deberá cumprimentar e asinar o 
modelo de declaración responsable que consta como anexo desta ordenanza, na que se indicarán os datos 
da persoa que realiza a estancia, o suposto de non suxeición, exención ou recargo cero aplicable e os 
seguintes datos:



- Para o suposto de non suxeición previsto no apartado 1.a) do artigo 3, relativa ás estancias efectuadas por  
motivos de saúde:

a) A declaración responsable debe especificar os datos identificativos da persoa receptora da prestación e, 
no seu caso, das persoas que a acompañan.

b) Certificado do centro sanitario ou informe médico no que conste que a asistencia sanitaria recibida pola 
persoa contribuínte/acompañada forma parte da carteira de servizos do SERGAS.

- Para o suposto de non suxeición previsto no apartado 1.b) do artigo 3, relativo ás estancias efectuadas por  
unha persoa deportista  federada pola concorrencia a competicións oficiais,  na declaración responsable 
indicará cales son os datos da competición á que se asiste.

- Para o suposto de non suxeición previsto no apartado 1.c) do artigo 3, relativa ás estancias que realice 
calquera persoa por causas de forza maior debidamente xustificadas:

a) A declaración responsable indicará o acontecemento producido.

b) Documento no que conste o acontecemento correspondente ou a activación dalgunha medida pública 
que se relacione, expedido pola Administración local,  a menos que as circunstancias determinantes da 
concorrencia de forza maior resulten dunha declaración legal ou dunha situación de notoriedade coñecida 
pola propia administración.

- Para o suposto de exención previsto no apartado 3.b) do artigo 3, relativa ás estancias realizadas por  
persoas con discapacidade que acrediten un grao de discapacidade igual  ou superior  ao 65%,  queda 
condicionada á exhibición do certificado ou documento que acredite a discapacidade indicada.

- Para o suposto de aplicación do recargo cero previsto no apartado a) do artigo 4, a persoa contribuínte 
indicará na declaración responsable a dirección da súa vivenda habitual situada no termo municipal de Vigo.

- Para o suposto de aplicación do recargo cero previsto no apartado b) do artigo 4, a persoa contribuínte 
indicará na declaración responsable a entidade de dereito público que sufrague a estadía.

2. O suposto de exención previsto no apartado 3.c) do artigo 3, relativo ás  estancias subvencionadas por 
programas sociais dunha administración pública de calquera Estado membro da Unión Europea, aplicarase 
nos casos de que a reserva sexa efectuada ou a factura expedida a nome da entidade promotora do 
programa social,  sempre  que  quede claramente  identificado  o  programa a  cargo  do  cal  se  financia  a 
estancia.

3.  A persoa  substituta  da  contribuínte  ten  a  obriga  de  conservar  durante  catro  anos  unha  copia  dos 
documentos ou, no seu caso, das declaracións responsables, utilizados en cada caso para xustificar os 
supostos de non suxeición, exención ou aplicación do recargo cero anteriores.  O modelo  de declaración 
responsable consta como anexo desta ordenanza e será publicado na súa versión actualizada na sede 
electrónica do Concello, a disposición das persoas obrigadas tributarias.

ARTIGO 6. PERSOAS OBRIGADAS TRIBUTARIAS

1. Será suxeito pasivo contribuínte do recargo do imposto toda persoa física que realice unha estancia nos 
establecementos de aloxamento turístico determinados no artigo 2 ou ben aquela persoa ou entidade a 
cuxo  nome  se  entregue  a  factura  ou  documento  análogo  pola  estancia  de  persoas  físicas  neses 
establecementos.

No  suposto  de  embarcacións  de  cruceiro  turístico,  considerarase  suxeito  pasivo  contribuínte  a  persoa 
cruceirista que estea en tránsito no momento da deivindicación do recargo.

2.  Terán  a  condición  de  suxeito  pasivo  substituto  da  persoa  contribuínte  e  estarán  obrigados/as  ao 
cumprimento das obrigas materiais e formais do imposto:

a) A persoa física ou xurídica, así como a entidade que, carecendo de personalidade xurídica, constitúa 
unha  unidade  económica  ou  patrimonio  separado,  que  realice  a  explotación  do  establecemento  de 
aloxamento turístico.



b) A persoa consignataria que, de acordo coa lei estatal vixente de navegación marítima, actúe en nome e 
representación da armadora ou navieira da embarcación de cruceiro turístico que estea en tránsito no 
momento da devindicación do recargo.

3. Terá o carácter de responsable solidario ou solidaria do ingreso das débedas tributarias correspondentes 
ás cotas devindicadas das persoas contribuíntes:

a) A persoa física ou xurídica, así como a entidade que, carecendo de personalidade xurídica, constitúa 
unha unidade económica ou patrimonio separado, que sexa titular do establecemento turístico, que non 
sexa o suxeito pasivo.

b) A persoa física ou xurídica, así como a entidade que, carecendo de personalidade xurídica, constitúa 
unha  unidade  económica  ou  patrimonio  separado,  que  contrate  directamente  en  nome  da  persoa 
contribuínte e faga de intermediaria entre esta e os establecementos de aloxamento turístico.

ARTIGO 7. IMPORTE DO RECARGO

1. O importe do recargo sobre o Imposto Galego sobre as Estadías Turísticas consistirá nunha porcentaxe 
do 72,75% sobre a cota íntegra do imposto conforme ás tarifas establecidas no artigo 16 da Lei 5/2024, de  
acordo coas regras establecidas nos puntos 2 e 3 do presente artigo 7.

2. O importe do recargo determínase polo número de días de que conste cada período de estadía da persoa 
contribuínte nos establecementos de aloxamento turístico.

No caso de estadías en embarcacións de cruceiro turístico, entenderase por estadía cada un dos períodos 
de vinte e catro horas ou fracción computados desde o fondeo ou amarre da embarcación. As estadías 
inferiores a 24 horas considéranse estadías dun día. 

O número máximo de días que se computará en cada período de estadía é de cinco días, sen prexuízo do 
disposto na Disposición Transitoria Primeira.

3. O importe do recargo, tendo en conta o establecido no punto 1 do presente artigo, e sen prexuízo dos 
supostos de recargo cero establecidos no artigo 4, son os seguintes:

TIPO DE ALOXAMENTO TURÍSTICO COTA (€ por día ou fracción)

Establecementos hoteleiros
Hoteis

5 estrelas superior 1,82 €
5 estrelas 1,82 €
4 estrelas superior 1,82 €
4 estrelas 1,46 €
3 estrelas superior 1,46 €
3 estrelas 1,46 €
2 estrelas superior 1,46 €
2 estrelas 1,09 €
1 estrela superior 1,09 €
1 estrela 1,09 €

Pensións 1,09 €
Albergues 0,73 €
Campamentos de turismo 0,73 €
Establecementos de turismo rural 0,73 €
Apartamentos turísticos 0,73 €
Vivendas turísticas 0,73 €
Vivendas de uso turístico 1,46 €

Estadías en embarcacións de cruceiro turístico
1,09 €

4. A Administración tributaria poderá aplicar o método de estimación indirecta se a persoa substituta da 
persoa contribuínte non presenta a autoliquidación do recargo ou presenta autoliquidacións incompletas ou 



inexactas e non achega os datos de ocupación do establecemento ou equipamento turístico que explota. 
Neste caso, o número de unidades de estancia no establecemento ou equipamento turístico determínase, 
preferentemente, e sen prexuízo da utilización doutros medios establecidos pola lexislación vixente, polos 
seguintes medios:

a)  A partir  dos datos estatísticos de ocupación dos establecementos ou equipamentos do mesmo tipo 
situados no termo municipal de Vigo.

b) A partir dos datos declarados por unha mostra de establecementos ou equipamentos regrados do mesmo 
tipo situados na mesma zona da cidade. A estes efectos, enténdese por establecemento regrado o que está 
dado de alta no Rexistro de Turismo de Galicia.

c)  A partir  dos  datos  procedentes  de  estudos  do  sector  elaborados  por  organismos  públicos  ou  por 
organizacións privadas de acordo con técnicas estatísticas adecuadas.

d) A partir dos datos que constan no rexistro policial das persoas que se aloxan nos establecementos de 
hospedaxe situados no termo municipal de Vigo.

ARTIGO 8. DEIVINDICACIÓN

O recargo devindicarase ao comezo de cada estadía, computada por día ou fracción, nos establecementos 
de aloxamento turístico a que se refire o feito impoñible deste imposto. No suposto de cruceiros turísticos, o 
inicio da estadía acontecerá no momento en que a embarcación faga escala no porto de Vigo.

ARTIGO 9. FORMA E PRAZO DE PRESENTACIÓN E INGRESO DAS AUTOLIQUIDACIÓNS
1.  Os suxeitos  pasivos  substitutos  da  persoa contribuínte  realizarán  dúas autoliquidacións  anuais,  que 
comprenderán as cotas deivindicadas en cada un dos semestres naturais:
a) Semestre 1: Do 1 de xaneiro ao 30 de xuño.

b) Semestre 2: Do 1 de xullo ao 31 de decembro.

2. Os suxeitos pasivos substitutos da persoa contribuínte presentarán autoliquidación de forma telemática 
na  sede  electrónica  do  Concello,  empregando  o  modelo  dispoñible  na  devandita  sede  electrónica.  A 
autoliquidación  e  ingreso  do  primeiro  semestre  realizarase  ata  o  31  de  xullo  do  mesmo  ano  e  a 
autoliquidación e ingreso do segundo semestre realizarase ata o 31 de xaneiro do ano seguinte.

3. No caso de explotar máis dun establecemento, os suxeitos pasivos substitutos da persoa contribuínte 
poderán efectuar a autoliquidación e o pago das cotas devindicadas do recargo da totalidade daqueles, 
dunha maneira agregada, mediante unha única autoliquidación.

ARTIGO 10. XESTIÓN, INSPECCIÓN E RECADACIÓN

A xestión,  inspección  e  recadación  do  recargo  do  imposto  realizaranse  de  acordo  co  previsto  na  Lei 
58/2003, de 17 de decembro, xeral tributaria e nas demais disposicións reguladoras da materia, así como 
na Ordenanza Fiscal Xeral do Concello.

ARTIGO 11. COMISIÓN MUNICIPAL DE ASESORAMENTO E SEGUIMENTO DA IMPLANTACIÓN DO 
RECARGO

1. No prazo de dez meses desde o inicio da aplicación da presente Ordenanza, en cumprimento do disposto 
no artigo 24.7 da Lei 5/2024, do 27 de decembro, de medidas fiscais e administrativas de Galicia, esta 
Administración municipal constituirá a Comisión municipal de asesoramento e seguimento da implantación 
do recargo sobre o Imposto Galego sobre as Estadías Turísticas . A designación das persoas integrantes da 
mesma realizarase por acordo da Xunta de Goberno Local.

2.  Esta Comisión estará formada por representantes do Concello de Vigo, representantes das empresas do 
sector e das asociacións veciñais.

3. Son funcións da Comisión municipal de asesoramento e seguimento da implantación do recargo sobre o 
Imposto Galego sobre as Estadías Turísticas as seguintes:

a) O asesoramento e seguimento permanente de aplicación do recargo, para o cal terá en conta indicadores 
como a evolución do nivel de ocupación, o número de prazas turísticas, o rendemento por cada praza ou 
calquera outro indicador dos sectores turísticos do municipio.



b) A aprobación, con carácter anual, dun informe de avaliación do impacto do recargo en relación coas 
finalidades da mesma, que será publicado na páxina de transparencia do Concello.

ARTIGO 12. COLABORACIÓN INTERADMINISTRATIVA

En cumprimento do deber de colaboración entre as administracións públicas que consagra o artigo 141 da 
Lei 40/2015, do 1 de outubro, do réxime xurídico do sector público, o Concello poderá solicitar da Dirección 
Xeral  da Policía  a subministración periódica,  por  medios electrónicos e nos formatos e prazos que se 
determinen  por  convenio,  os  datos  contidos  no  rexistro  de  persoas  aloxadas  nos  establecementos  de 
aloxamento turístico situados na cidade de Vigo que sexan estritamente necesarios para aplicar o recargo 
do imposto sobre as estadías turísticas.

Considéranse datos estritamente necesarios os seguintes:

a) A identificación do establecemento de aloxamento turístico situado no termo municipal de Vigo.

b) A identificación da persoa titular da explotación do establecemento de aloxamento turístico.

c) O número e tipo de documento de identidade da persoa que se aloxa no establecemento de aloxamento 
turístico e a súa data de nacemento.

d) A data de entrada no establecemento de aloxamento turístico de cada persoa que se aloxa e o número 
de días previstos da estadía.

ARTIGO 13. AFECTACIÓN DOS INGRESOS

1.  De  acordo  co  disposto  no  artigo  24  da  Lei  5/2024,  de  27  de  decembro,  de  medidas  fiscais  e 
administrativas, os ingresos do recargo estarán afectados nun 80 %, unha vez deducidos os custos da súa 
aplicación, a investimentos e a gastos vinculados á promoción, ao impulso, á protección, ao fomento e ao 
desenvolvemento do turismo sustentable, tendo como destino as actuacións previstas no parágrafo 4 do 
citado artigo 24.

2.  O  control  da  correcta  aplicación  dos  ingresos  do  recargo  ás  finalidades  sinaladas  corresponde  ás 
concellarías competentes en materia de Turismo e Facenda.

3. Logo do ditame do órgano de participación previsto no artigo 11, incluirase no orzamento de gastos o 
detalle da aplicación dos ingresos do recargo. Na liquidación verificarase a correcta e completa aplicación 
dos fondos ás finalidades sinaladas.

ARTIGO 14. INFRACCIÓNS E SANCIÓNS

En todo o relativo a infraccións tributarias e ás súas cualificacións, así como á determinación das sancións 
que correspondan, estarase ao disposto na Ordenanza Fiscal Xeral, Lei 58/2003, de 17 de decembro, xeral 
tributaria e restante normativa de aplicación.

DISPOSICIÓN TRANSITORIA PRIMEIRA

Aplicarase un recargo do 0% para a terceira, cuarta e quinta pernocta ata o 30 de xuño de 2027 aos feitos 
impoñibles previstos no artigo 2.1.a), pasando a computarse un número máximo de cinco pernoctas para 
cada estadía a partir do 1 de xullo de 2027 (incluído).

DISPOSICIÓN TRANSITORIA SEGUNDA

As disposicións recollidas nesta ordenanza relativas ao recargo sobre o imposto cando o feito impoñible 
sexa a estadía en embarcacións de cruceiro turístico fondeadas ou amarradas no porto de Vigo cando 
realicen escala no mesmo (artigo 2.1.b) serán de aplicación a partir do 1 de xullo de 2027 (incluído).

DISPOSICIÓN TRANSITORIA TERCEIRA

Os  suxeitos  pasivos  substitutos  da  persoa  contribuínte  nos  supostos  do  artigo  2.1.a)  presentarán 
autoliquidación e ingreso correspondente aos meses de outubro, novembro e decembro de 2026 ata o 31 
de xaneiro de 2027.

DISPOSICIÓNS FINAIS



1ª. No non previsto nesta ordenanza serán de aplicación as disposicións contidas na Ordenanza Fiscal 
Xeral do Concello, na Lei 5/2024 de Galicia, do 27 de decembro, de medidas fiscais e administrativas e na 
restante lexislación tributaria aplicable.

2ª. Esta ordenanza entrará en vigor ao dia seguinte da súa publicación no BOP e comezará a aplicarse o 
día  un (1)  de outubro de 2026,  permanecendo vixente en tanto non se acorde a súa modificación ou 
derrogación expresa.

ANEXO.- MODELO DE DECLARACIÓN RESPONSABLE

DECLARACIÓN RESPONSABLE PARA O RECARGO MUNICIPAL SOBRE O IMPOSTO GALEGO 
SOBRE AS ESTADÍAS TURÍSTICAS

DATOS DA PERSOA DECLARANTE:

Nome e apelidos ............................................................................... NIF/Pasaporte ............................

DECLARACIÓN:

De conformidade coa Ordenanza Fiscal nº 54  reguladora do recargo municipal sobre o Imposto Galego 
sobre as Estadías Turísticas e baixo a miña responsabilidade,

DECLARO (marcar cun X a declaración realizada):

Que a miña estadía ten como finalidade a recepción/acompañar á persoa receptora de prestacións 
de atención sanitaria que formen parte da carteira de servizos do sistema sanitario público de Galicia. 
Acompaño a declaración de documento acreditativo conforme a asistencia  sanitaria recibida pola persoa 
contribuínte/persoa  acompañada  forma  parte  da  carteira  de  servizos  do  SERGAS.  No  caso  de  ser 
acompañante, indicar nome, apelidos e NIF da persoa receptora da prestación sanitaria: 
................................................................................................................................................................

Que,  sendo deportista  federado/a,  a  miña estadía ten como finalidade concorrer  a  competición 
oficial (indicar clube, deporte e competición):

................................................................................................................................................................
Que a miña estadía está causada polo seguinte acontecemento de forza maior: 

...............................................................................................................................................................
Que acredito un grao de discapacidade igual ou superior ao 65%
Que a miña estadía é sufragada pola seguinte entidade de dereito público (indicar):

...............................................................................................................................................................
Que a miña estadía débese a unha situación de realoxo, obras na miña vivenda habitual en Vigo, ou 

situación asimilable, sendo a dirección da miña vivenda en Vigo (indicar): 
...............................................................................................................................................................

E,  para  que  conste  e  resulte  aplicable  o  suposto  de  non  suxeición/exención/recargo  cero previsto  na 
Ordenanza Fiscal nº 54 reguladora do recargo:

Lugar e data ........................................................................................................................

Sinatura da persoa declarante Sinatura do establecemento turístico

4º) Ordear a publicación do texto íntegro da Ordenanza definitivamente aprobada no Boletín Oficial  da 
Provincia, de conformidade co disposto no artigo 17.4 do Texto refundido da Lei reguladora das Facendas 
Locais, aprobado polo Real Decreto Lexislativo 2/2004, de 5 de marzo.

*.- Incidencia. Sendo as dez horas  e vinte e sete  minutos (09:27), en cumprimento de  
acordo plenario, e a iniciativa da Presidencia, a Corporación e máis todas as persoas presentes  
no salón de Plenos, postas en pé, gardan un minuto de silencio en memoria das vítimas da  
violencia de xénero.



MOCIÓNS:

3.(135)  MOCIÓN  DO  GRUPO  MUNICIPAL  DO  BNG  INSTANDO  TOMAR 
MEDIDAS PARA A ATENCIÓN DO SENFOGARISMO, A EXCLUSIÓN SOCIAL E A 
POBREZA. EXPTE. 5597/1101.

ANTECEDENTES.- Por escrito de data de entrada no Rexistro do Pleno do 2 de setembro de 
2026, número 5597/1101, o voceiro do grupo municipal do BNG, Sr. Pérez Igrexas, formula a 
seguinte,

MOCIÓN

“MEDIDAS  PARA  A  ATENCIÓN  DO  SENFOGARISMO,  A  EXCLUSIÓN  SOCIAL  E  A  
POBREZA

EXPOSICIÓN DE MOTIVOS:

Malia a súa invisibilización institucional en Vigo existen pobreza e exclusión social. Os 
propios datos oficiais do Centro Integral de Inclusión e Emerxencia Social do Concello, 
reflicten esa realidade, que ten nas arredor de 200 persoas sen fogar existentes na 
cidade o seu expoñente máis agudo e grave, ás que se engaden centos de persoas 
que teñen que acudir  decote a organizacións asistenciais,  bancos de alimentos ou 
comedores, pero que atinxe ás máis de 60 mil viguesas e vigueses (unha de cada 
cinco) que, segundo o índice Arope, fican en risco de pobreza ou exclusión.

O senfogarismo non é un problema de orde pública, limpeza ou seguridade, senón a 
expresión máis extrema da pobreza, da exclusión social e das dificultades de acceso a 
unha vivenda digna. Por iso, a resposta institucional non pode consistir en apartar das 
rúas  as  persoas  que  viven  nelas,  ocultar  a  súa  realidade  ou  trasladar 
responsabilidades entre administracións, senón en garantir dereitos, oportunidades e 
alternativas habitacionais dignas. Nese sentido, o recente desaloxo da estación de 
buses,  que  se  vén  de  producir  cun  dispositivo  da  Policía  Nacional  sen  garantir 
alternativas habitacionais efectivas e dignas para as persoas que alí pernoctaban, é un 
exemplo  desa  actuación  inxusta  e  que  insiste  na  deshumanización  das  persoas 
empobrecidas. Non é un feito illado, senón que se engade a outras actuacións como o 
desaloxo na antiga fábrica de Pescanova na rúa Jacinto Benavente, ou a situación 
degradada na antiga terminal de buses da Avenida de Madrid.

Vigo atravesa unha situación de emerxencia social que fai especialmente urxente este 
cambio  de  enfoque.  Colectivos  sociais,  organizacións  asistenciais  e  o  propio  BNG 
veñen alertando desde hai anos do agravamento da pobreza e da insuficiencia das 
políticas  sociais  despregadas,  no  exercicio  das  súas  competencias,  pola  Xunta  de 
Galiza e polo Concello de Vigo.

Neste contexto, resulta particularmente grave a insuficiencia dos recursos públicos 
destinados á atención social,  nomeadamente o albergue municipal (con apenas 38 
camas)  e  us  servizos  sociais  municipais  levan anos  padecendo falta  de  persoal  e 
medios,  con  demoras  incompatíbeis  coa  adecuada  atención  de  situacións  de 
emerxencia. 

Urxe,  por  tanto,  superar  un  modelo  asistencialista,  fragmentario  e  insuficiente, 
baseado en axudas puntuais e recursos escasos (após o recorte en case un 50% das 
axudas  sociais  municipais  desde  o  ano  2020  ou  a  falencia  da  Tarxeta  Básica  da 
Xunta), para avanzar cara a unha política social que actúe sobre as causas estruturais 



da pobreza e garanta autonomía, inclusión e dereitos. Iso require reforzar no seu 
conxunto  os  servizos  e  políticas  sociais,  asegurar  ingresos  suficientes  para  a 
subsistencia  material  das  persoas,  alargar  os  recursos  residenciais  e,  sobre  todo, 
garantir o acceso a unha vivenda digna. 

Do mesmo xeito, é imprescindíbel que Concello e Xunta deixen de tratar as persoas 
empobrecidas  como  unha  “pataca  quente”,  derivándose  mutuamente 
responsabilidades. Hai que pasar da polémica partidista a unha resposta coordinada 
desde  a  cooperación  interadministrativa,  coa  creación  dun  Comité  de  Emerxencia 
Social que permita sumar capacidades institucionais, técnicas e sociais e despregar 
medidas concretas fronte á emerxencia. 
Esta cooperación debe ir acompañada dun cambio profundo na maneira de abordar o 
senfogarismo: fronte ás políticas e discursos aporofóbicos o que cómpre é apostar na 
humanidade,  empatía,  solidariedade  e  xustiza  social.  Ningunha  persoa  debe  ser 
considerada  responsábel  da  súa  propia  exclusión  nin  obrigada  a  demostrar  que 
merece  ser  atendida.  A  obriga  das  administracións  é  ofrecer  respostas  eficaces, 
individualizadas e dignas que permitan recuperar dereitos e autonomía, en troca de 
exercer violencia administrativa contra das persoas máis vulnerábeis.

Por todo o anterior, o Bloque Nacionalista Galego propón ao Pleno do Concello de Vigo 
a adopción dos seguintes

ACORDOS:

1. Instar  ao  Goberno  municipal  e  mais  a  Xunta  de  Galiza  á  inmediata  posta  en 
marcha  dun  Comité  de  Emerxencia  Social,  para  coordinar  as  actuacións  entre 
ambas administracións, e que inclúa tres mesas (institucional, técnica e social), 
desde  a  que  despregar  un  Plan  de  Acción  Urxente  que  permita  reforzar  os 
mecanismos e recursos sociais, con medidas e prazos concretos.

2. Instar ao Goberno municipal a:

2.1. Elaborar  e  manter  actualizado  un  censo/diagnóstico  das  persoas  sen 
fogar,  asentamentos,  chabolas  e  infravivendas,  acompañado  dun  plan  de 
intervención comunitaria. 

2.2. Dotar do persoal  e medios necesarios os servizos sociais do Concello 
para axilizar atención e permitir unha actuación integral e efectiva.

2.3. Reforzar e ampliar o albergue municipal (CIEES), incrementando prazas 
e servizos, e revisar os seu funcionamento e normas para dotalo de maior 
efectividade e utilidade, así como clarificar e publicar as bases e procedemento 
de empadroamento no albergue municipal. 

2.4. Garantir alternativas habitacionais dignas e efectivas (pensións, hostais 
ou outros recursos) cando non existan prazas no albergue, especialmente nos 
dispositivos de frío e calor. 

2.5. Mellorar  o  seguimento  individualizado  e  continuado  das  persoas  sen 
fogar polo equipo de rúa e adaptar os seus horarios ás dinámicas das persoas 
atendidas,  e  recuperación  dun  espazo  físico  como  o  que  desenvolvía  o 
programa Sereos.

2.6. Establecer un protocolo accesíbel de reclamación, revisión e mediación 
ante atencións sociais insuficientes.

2.7. Revisar  a  xestión  das  axudas  de  emerxencia  social,  identificando 
expedientes non tramitados, pendentes ou excluídos e corrixindo as causas da 
súa inexecución. 



2.8. Incremento e redefinición das axudas sociais  municipais,  recuperando 
AEFAS,  con  rumbo  á  posta  en  marcha  dunha  Renda  Social  Municipal  de 
carácter complementario con outros ingresos (RISGA, IMV...)

2.9. Impulsar  un  programa  municipal  de  alimentos  cunha  dotación 
orzamentaria suficiente e estábel.

2.10. Incorporar  as  persoas  perceptoras  do  Ingreso  Mínimo  Vital  como 
beneficiarias das tarifas sociais da PassVigo para o transporte urbano.

3. Instar a Xunta de Galiza a: 

3.1. Garantir alternativas habitacionais dignas na cidade para as persoas en 
situación  de  exclusión  social  e  tamén  para  as  que  enfrontan  o  risco  dun 
desafiuzamento,  implantando  en  Vigo  un  programa de  vivendas  sociais  de 
emerxencia e despregando unha enérxica política pública para facilitar o acceso 
social á vivenda.

3.2. Activar  para  Vigo  a  liña  do  Plan  Estatal  de  Vivenda 2026-2030 para 
erradicación do chabolismo, infravivenda e áreas degradadas, promovendo os 
proxectos necesarios. 

3.3. Revisar as condicións de acceso ao conxunto de programas e axudas 
sociais da súa competencia para adecuar as súas bases á realidade das persoas 
en situación de senfogarismo e evitar a súa exclusión.

3.4. Incrementar  as  contías  e  ampliar  os  perfís  e  produtos  cubertos  pola 
Tarxeta Moedeiro, revisando as exclusións actuais. 

3.5. Financiar  a  ampliación  do  albergue  municipal  e  a  creación  de  novos 
dispositivos residenciais na cidade.

3.6. Reformar a Lei de inclusión social de Galiza, en diálogo cos concellos e 
entidades sociais, para crear unha Renda galega de inclusión social e laboral, 
con  prestacións  básicas,  complementarias  para  persoas  traballadoras  con 
ingresos insuficientes e un complemento específico de vivenda,  con contías 
referenciadas no SMI. 

3.7. Reformular a Tarxeta Básica de emerxencia para que garanta o acceso a 
produtos de primeira necesidade e funcione como ponte mentres se tramitan e 
comezan a percibirse as prestacións económicas. 

3.8. Impulsar programas específicos de loita contra a pobreza, dirixidos a 
fogares, colectivos e persoas en situación de vulnerabilidade. 

3.9. Aplicar un Plan galego de erradicación do chabolismo e da infravivenda, 
coordinado cos concellos. 

3.10.  Reforzar e ampliar os servizos sociais comunitarios, diferenciando os 
equipos de xestión administrativa e tramitación de prestacións dos equipos de 
intervención e prevención no territorio.” 

DELIBERACIÓNS. Constan no arquivo audiovisual da sesión incorporado á Acta.

A concelleira do grupo municipal socialista Sra. Aguiar Castro solicita a votación por puntos.

O Voceiro poñente da moción acepta a votación por separado.

Escoitado o Sr. Secretario en relación co artigo 59.5 do ROP, de acordo co solicitado e coa 
conformidade do grupo propoñente o Sr. Alcalde-Presidente somete a votación o contido da 
moción por apartados.

VOTACIÓN PUNTO 1º:



•Votos a favor:  oito (8),  dos membros do grupo municipal  do BNG (3),  señora e 
señores, Abalde Comesaña, Martínez Piñeiro e Pérez Igrexas, mais dos membros  do 
grupo municipal do Partido Popular (5), señoras e señores, Benavides Alonso, García González, 
González Abeijón, Martín Peña e Sánchez Méndez.

•Votos en contra:  dezasete  (17),  dos  membros  presentes  do  grupo  municipal  Socialista, 
señoras e señores, Aguiar Castro, Alonso Suárez, Aneiros Pereira, Caride Estévez, Espinosa 
Mangana, Estévez Rodríguez, Fernández Pérez, Gómez Díaz, Iglesias González, Iglesias López, 
Lago  Barreiro,  López  Font,  Mejías  Sacaluga,  Pardo  Espiñeira,  Rivas  González,  Rodríguez 
Rodríguez e a Presidencia.

•Abstencións: Non houbo. 

ACORDO:

Con oito  (8)  votos  a  favor,  dos  membros  do  grupo municipal  do  BNG (3) e  dos 
membros do grupo municipal do Partido Popular (5), e dezasete votos (17) en contra, 
dos membros presentes do grupo municipal Socialista, o Pleno da Corporación rexeita 
o punto 1º da moción.

VOTACIÓN PUNTO 2º:

•Votos a favor:  oito (8),  dos membros do grupo municipal  do BNG (3),  señora e 
señores,  Abalde  Comesaña,  Martínez  Piñeiro  e  Pérez  Igrexas,  mais  cinco  (5)  do 
membros do grupo municipal do Partido Popular, señoras e señores, Benavides Alonso, García 
González, González Abeijón, Martín Peña e Sánchez Méndez.

•Votos en contra:  dezasete  (17),  dos  membros  presentes  do  grupo  municipal  Socialista, 
señoras e señores, Aguiar Castro, Alonso Suárez, Aneiros Pereira, Caride Estévez, Espinosa 
Mangana, Estévez Rodríguez, Fernández Pérez, Gómez Díaz, Iglesias González, Iglesias López, 
Lago  Barreiro,  López  Font,  Mejías  Sacaluga,  Pardo  Espiñeira,  Rivas  González,  Rodríguez 
Rodríguez e a Presidencia.

•Abstencións: Non houbo. 

ACORDO:

Con oito  (8)  votos  a  favor,  dos  membros  do  grupo municipal  do  BNG (3) e  dos 
membros do grupo municipal do Partido Popular (5), e dezasete votos (17) en contra, 
dos membros presentes do grupo municipal Socialista, o Pleno da Corporación rexeita 
o punto 1º da moción.

VOTACIÓN PUNTO 3:

•Votos a favor: vinte (20), dos membros do grupo municipal do BNG (3), señora e 
señores,  Abalde  Comesaña,  Martínez  Piñeiro  e  Pérez  Igrexas,  mais  dos  membros 
presentes do grupo municipal Socialista (17), señoras e señores, Aguiar Castro, Alonso Suárez, 
Aneiros  Pereira,  Caride  Estévez,  Espinosa  Mangana,  Estévez  Rodríguez,  Fernández  Pérez, 
Gómez Díaz, Iglesias González, Iglesias López, Lago Barreiro, López Font, Mejías Sacaluga, 
Pardo Espiñeira, Rivas González, Rodríguez Rodríguez e a Presidencia.

•Votos en contra:  Non houbo



•Abstencións: cinco (5) dos membros do grupo municipal do Partido Popular, señoras e señores, 
Benavides Alonso, García González, González Abeijón, Martín Peña e Sánchez Méndez.

ACORDO:

Con vinte (20) votos a favor,  dos membros do grupo municipal do BNG (3) e dos 
membros presentes do grupo municipal Socialista (17), e  cinco (5) abstencións dos 
membros do grupo municipal do Partido Popular,  o Pleno da Corporación aproba o 
punto 3º da moción e adopta o seguinte acordo: .

Aprobar o punto 3º da Moción presentada, en data 2.09.26 (Rex. Nº 5597/1101), polo voceiro 
do grupo municipal do BNG, Sr. Pérez Igrexas, “Para a atención do senfogarismo, a exclusión  
social  e a pobreza”, sendo rexeitados os puntos 1º e 2º, e quedando o texto aprobado do 
seguinte xeito:

3. Instar a Xunta de Galiza a: 

3.1 Garantir  alternativas  habitacionais  dignas  na  cidade  para  as  persoas  en 
situación  de  exclusión  social  e  tamén  para  as  que  enfrontan  o  risco  dun 
desafiuzamento, implantando en Vigo un programa de vivendas sociais de emerxencia 
e despregando unha enérxica política pública para facilitar o acceso social á vivenda.

3.2 Activar para Vigo a liña do Plan Estatal de Vivenda 2026-2030 para erradicación 
do  chabolismo,  infravivenda  e  áreas  degradadas,  promovendo  os  proxectos 
necesarios. 

3.3 Revisar as condicións de acceso ao conxunto de programas e axudas sociais da 
súa competencia para adecuar as súas bases á realidade das persoas en situación de 
senfogarismo e evitar a súa exclusión.

3.4 Incrementar as contías e ampliar os perfís e produtos cubertos pola Tarxeta 
Moedeiro, revisando as exclusións actuais. 

3.5 Financiar a ampliación do albergue municipal e a creación de novos dispositivos 
residenciais na cidade.

3.6 Reformar  a  Lei  de  inclusión  social  de  Galiza,  en  diálogo  cos  concellos  e 
entidades sociais, para crear unha Renda galega de inclusión social  e laboral,  con 
prestacións  básicas,  complementarias  para  persoas  traballadoras  con  ingresos 
insuficientes e un complemento específico de vivenda, con contías referenciadas no 
SMI. 

3.7 Reformular  a  Tarxeta  Básica  de  emerxencia  para  que  garanta  o  acceso  a 
produtos  de  primeira  necesidade  e  funcione  como  ponte  mentres  se  tramitan  e 
comezan a percibirse as prestacións económicas. 

3.8 Impulsar programas específicos de loita contra a pobreza, dirixidos a fogares, 
colectivos e persoas en situación de vulnerabilidade. 



3.9 Aplicar  un  Plan  galego  de  erradicación  do  chabolismo  e  da  infravivenda, 
coordinado cos concellos. 

3.10 Reforzar e ampliar os servizos sociais comunitarios, diferenciando os equipos de 
xestión administrativa e  tramitación de prestacións dos equipos de intervención e 
prevención no territorio.” 

4.(136)  MOCIÓN  DO  GRUPO  MUNICIPAL  SOCIALISTA  INSTANDO  Á 
DEPUTACIÓN DE PONTEVEDRA E  Á  XUNTA DE GALICIA A  FINANCIAR UN 
TERZO  DO  CUSTO  DAS  NOVAS  CONTRATACIÓN  DE  VOOS  DENDE  O 
AEROPORTO DE VIGO. EXPTE. 5598/1101

ANTECEDENTES.- Por escrito de data de entrada no Rexistro do Pleno do 2 de setembro de 
2026,  número  5598/1101,  o  concelleiro  do  grupo municipal  Socialista,  Sr.  Aneiros  Pereira, 
formula a seguinte,

MOCIÓN

“No último mes, en pleno periodo estival, concretamos a “centralización” das axudas 
prometidas para o aeroporto de Vigo hacia Santiago.

A cuarta cidade de Galicia en poboación -Santiago de Compostela, que representa 
aproximadamente un tercio da poboación de Vigo- vén de recibir un 14 por cento máis 
dos fondos da Xunta de Galicia por razón da súa condición de capital da Comunidade 
Autónoma e de punto final de chegada do Camiño de Santiago. De feito, o Conselleiro 
Diego Calvo destacou, na presentación dos tres voos semanais a Newark (USA) que 
esta  conexión  directa  entre  “Galicia  y  uno  de  los  grandes  centros  económicos  y 
turísticos del mundo llega en un momento clave”l porque o Camino de Santiago vive 
“un auge sin precedentes entre los peregrinos estadounidenses”. 

Tamén o Goberno local de Santiago ven de impulsar un contrato opaco de promoción 
turística de 2,5 millóns de euros a través de INCOLSA, o seu ente instrumental, a 
través do cal aeroliñas como a polémica FlytoGalicia pretende realizar voos, a través 
dunha compañía rumana, hacia diversos puntos de España e Europa. 

Mesmo  na  memoria  de  ingresos  figuran  150.000  euros  de  la  Diputación  de  A 
Coruña para el «Plan de mejora de la calidad, competitividad y actividades turísticas 
de la provincia» 

O certo é que o aeroporto Rosalía de Castro tivo un descenso de pasaxeiros tanto en 
xuño (30.000) como en xullo (35.000) 

Na mesma provincia, A Coruña, a través do Consorcio de turismo ven de aprobar un 
plan de axudas por importe de 4,9 millóns de euros de base de licitación, e 500.000 
euros adicionais en 2026 e 1 millón en 2027que aporta Inditex, e cunha axuda por 
ruta de 240.000 e 350.000 euros coa que intenta revitalizar o aeroporto situado en 
Culleredo. 

Resulta  curioso que en ningún dos  casos  se  utilice  a  fórmula  de publicidade que 
respalda a Xunta de Galicia senón que son fórmulas xurídicas como as que defende o 
Goberno  de  Vigo.  Tamén  sorprende  que  o  Goberno  da  Xunta  so  se  posicione 
publicamente a favor do aeroporto de Santiago de Compostela. Igualmente, resulta 



sorprendente que a única Deputación que aporta fondos sexa a da Coruña e que a de 
Pontevedra siga un discurso de dicir unha cousa pero non facer ningún esforzo por 
trasladar  recursos  económicos  ao  Concello  de  Vigo  para  cofinanciar  o  apoio  ao 
aeroporto cando, ademáis, esta financiación é posible posto que dos 15.235.313 euros 
cos que contaba o Orzamento de Turismo da Deputación, só se executaron 4.392.330 
euros, o que supón un 28,28 por cento do total disponible, ou o que é o mesmo 
quedaron sen dedicar ás necesidades de promoción do turismo 10.842.983 euros que 
ben  lle  virían  ao  sector  turístico  para  favorecer  unha  alternativa  ao  vehículo  por 
estrada ou, máis precisamente a permitir que o Aeroporto de Santiago e tamén o de 
Porto teñan accións coas compañías aéreas. 

Por todo o dito, o grupo municipal do PSdeG-PSOE solicita ao Pleno da Corporación a 
aprobación do  seguinte 

ACORDO:

• Instar á Deputación de Pontevedra e á Xunta de Galicia a comprometerse a 
aboar,  cada  unha  das  Administracións,  un  terzo  do  custo  das  novas 
contratacións de voos que se realicen desde o aeroporto de Vigo, a través de 
contratos de publicidade coas compañías que efectúen os voos, asumindo o 
terzo restante o Concello de Vigo.”

Mediante  escrito  presentado  no  Rexistro  Electrónico  do  Pleno  con  data  de  entrada  do  3  de 
setembro de 2026, o voceiro do grupo municipal do BNG, Sr. Pérez Igrexas, formula emenda de 
substitución que consta no expediente electrónico 5598/1101 co número doc. 260233463.

Mediante  escrito  presentado  no  Rexistro  Electrónico  do  Pleno  con  data  de  entrada  do  3  de 
setembro de 2026, a voceira do grupo municipal do Partido Popular, Sra. Sánchez Méndez, formula 
emenda  de  substitución  que  consta  no  expediente  electrónico  5598/1101  co  número  doc. 
260233528.

DELIBERACIÓNS. Constan no arquivo audiovisual da sesión incorporado á Acta.

O voceiro  do grupo municipal  Socialista,  Sr.  López Font,  poñente da moción,  non acepta  as 
emendas formuladas polo voceiro do grupo municipal do BNG (doc. 260233463) e mais pola 
voceira do grupo municipal do Partido Popular (doc. 260233528).

VOTACIÓN:

•Votos a favor: dezasete (17), dos membros presentes do grupo municipal Socialista, señoras e 
señores,  Aguiar  Castro,  Alonso Suárez,  Aneiros Pereira,  Caride Estévez,  Espinosa Mangana, 
Estévez  Rodríguez,  Fernández  Pérez,  Gómez  Díaz,  Iglesias  González,  Iglesias  López,  Lago 
Barreiro, López Font, Mejías Sacaluga, Pardo Espiñeira, Rivas González, Rodríguez Rodríguez e a 
Presidencia. 

•Votos en contra: oito (8), dos membros do grupo municipal do Partido Popular (5), señoras e 
señores, Benavides Alonso, García González, González Abeijón, Martín Peña e Sánchez Méndez, 
mais tres (3) dos membros do grupo municipal do BNG, señora e señores, Abalde Comesaña, 
Martínez Piñeiro e Pérez Igrexas.

•Abstencións: Non houbo.



ACORDO:

Con  dezasete  (17)  votos  a  favor,  dos  membros  presentes  do  grupo  municipal 
Socialista, e oito (8) votos en contra dos membros do grupo municipal do Partido 
Popular  (5),  mais  tres (3) dos membros do grupo municipal  do BNG, o Pleno da 
Corporación municipal adopta o seguinte acordo:

Aprobar a Moción presentada, en data 2.09.2026 (Rex. Nº 5598/1101), polo concelleiro do 
grupo municipal Socialista, Sr. Aneiros Pereira, “Sobre financiamento dos novos contratos dos  
voos dende o Aeroporto de Vigo”, e cuxo texto consta na parte expositiva deste acordo.

*.- Incidencia.  Sendo as 10:07 horas, ausentase do Salón de Plenos o Alcalde Presidente,  
pasando a presidir a sesión o Segundo Tenente de Alcalde, Sr. Pardo Espiñeira. Así mesmo  
auséntase o concelleiro do grupo municipal Socialista, Sr. Aneiros Pereira. Continúa a sesión co  
debate e votación dos asuntos incluídos na orde do día coa asistencia de vinte e tres (23)  
concelleiros, dos vinte e sete (27) que constitúen o número legal de membros da Corporación.

5.(137) MOCIÓN DO GRUPO MUNICIPAL SOCIALISTA INSTANDO Á XUNTA DE 
GALICIA A EXECUTAR AS OBRAS NECESARIAS NO CEIP JOSEFA ALONSO DE 
ALONSO. EXPTE. 5599/1101.

ANTECEDENTES.- Por escrito de data de entrada no Rexistro do Pleno do 2 de setembro de 
2026,  número 5599/1101,  a  concelleira  do grupo municipal  Socialista,  Sra.  Alonso Suarez, 
formula a seguinte,

MOCIÓN

“A educación require instalacións dignas, seguras e adaptadas ás necesidades actuais.
Os problemas que implican o deterioro dos materiais cos que foron construídos os 
edificios escolares, por mor do  uso intensivo das súas instalacións, multiplícanse co 
paso dos anos e o remate da súa vida útil.

 Correspóndelle á Xunta de Galicia, como administración competente, garantir que os 
centros públicos vigueses conten cunhas instalacións nas que poidan desenvolver a 
súa función en condicións adecuadas. Porque a calidade do ensino tamén depende das 
condicións materiais nas que se desenvolve.

O CEIP Josefa Alonso, é un colexio público de educación infantil e primaria, situado na 
parroquia de Matamá, nunha contorna natural privilexiada. 

Dito  centro  vén  padecendo  desde  hai  anos  importantes  deficiencias  nas  súas 
instalacións que afectan ao normal desenvolvemento da actividade educativa e ao 
benestar do alumnado, do profesorado e do conxunto da comunidade escolar.

Entre  as  principais  eivas  destacan  filtracións  de  auga  e  humidades  xeradas  polo 
deterioro das cubertas, correntes de aire e filtracións provocadas polo mal estado da 



carpintaría  exterior,  deficiencias  no  illamento  térmico  e  outras  incidencias  que 
comprometen as condicións de confort, seguridade e eficiencia enerxética do edificio. 

Por  todo  o  exposto,  o  grupo  municipal  do  PSdeG-PSOE  solicita  ao  Pleno  da 
Corporación a aprobación dos  seguintes

ACORDOS:

• Instar á Xunta de Galicia, a través da Consellería competente en materia de 
Educación, a executar con carácter urxente as obras necesarias para solucionar 
de  maneira  definitiva  as  deficiencias  existentes  no  CEIP  Josefa  Alonso  de 
Alonso,  nomeadamente  as  relacionadas  coas  cubertas,   carpintería  exterior, 
illamento  térmico  e  demais  elementos  que  afectan  ás  condicións  de 
habitabilidade e seguridade do centro.

• Solicitar á Xunta de Galicia a elaboración dun calendario de actuacións, dotado 
da correspondente consignación orzamentaria, que permita acometer as obras 
necesarias no menor prazo posible.”

Mediante  escrito  presentado  no  Rexistro  Electrónico  do  Pleno  con  data  de  entrada  do  3  de 
setembro de 2026, o concelleiro do grupo municipal do Partido Popular, Sr. Benavides Alonso, 
formula emenda de engádega que consta no expediente electrónico 5599/1101 co número doc. 
260234297.

DELIBERACIÓNS. Constan no arquivo audiovisual da sesión incorporado á Acta.

A concelleira do grupo municipal Socialista, Sra. Alonso Suárez, poñente da moción, non acepta a 
emenda formulada polo concelleiro do grupo municipal do Partido Popular (doc. 260234297).

VOTACIÓN:

Votos a favor: vinte e tres (23),  dos membros presentes do grupo municipal Socialista (15), 
señoras e señores, Aguiar Castro, Alonso Suárez, Caride Estévez, Espinosa Mangana, Estévez 
Rodríguez,  Fernández  Pérez,  Gómez Díaz,  Iglesias  González,  Iglesias  López,  Lago Barreiro, 
López  Font,  Mejías  Sacaluga,  Rivas  González,  Rodríguez  Rodríguez  e  a  Presidencia,  dos 
membros do grupo municipal  do Partido Popular (5), señoras e señores, Benavides Alonso, 
García González, González Abeijón, Martín Peña e Sánchez Méndez, e dos membros do grupo 
municipal do BNG (3), señora e señores, Abalde Comesaña, Martínez Piñeiro e Pérez Igrexas. 

•Votos en contra: Non houbo

•Abstencións: Non houbo.

ACORDO:

Por  unanimidade  dos  membros  presentes  (23),  o  Pleno  da  Corporación  municipal 
adopta o seguinte acordo:



Aprobar a Moción presentada, en data 2.09.2026 (Rex. Nº 5599/1101), pola concelleira do 
grupo municipal Socialista, Sra. Alonso Suarez,  “Instando á Xunta de Galicia a execución das  
obras necesarias no CEIP Josefa Alonso de Alonso”,  e cuxo texto consta na parte expositiva 
deste acordo.

*.- Incidencia. Sendo as 10:27 horas, ausentase do Salón de Plenos o Segundo Tenente de  
Alcalde, Sr. Pardo Espiñeira, pasando a presidir a sesión a Terceira Tenente de Alcalde, Sra.  
Espinosa Mangana. Incorpórase ao Salon de Plenos o concelleiro do grupo municipal Socialista,  
Sr. Aneiros Pereira. Continúa a sesión co debate e votación dos asuntos incluídos na orde do día  
coa asistencia de vinte e tres (23) concelleiros, dos vinte e sete (27) que constitúen o número  
legal de membros da Corporación.

6.(138) MOCIÓN DO GRUPO MUNICIPAL SOCIALISTA INSTANDO Á XUNTA DE 
GALICIA A HABILITAR UNHA LIÑA DE AXUDAS DESTINADA AOS SENDEIROS 
INTEGRADOS NO CAMIÑO DO LITORAL. EXPTE. 5600/1101.

ANTECEDENTES.- Por escrito de data de entrada no Rexistro do Pleno do 2 de setembro de 
2026,  número  5600/1101,  a  concelleira  do  grupo  municipal  Socialista,  Sra.  Rodríguez 
Rodríguez, formula a seguinte,

MOCIÓN

“Nos últimos meses, a Xunta de Galicia vén realizando diversos anuncios públicos 
arredor  do  denominado  “Camiño  do  Litoral”,  presentándoo  como  unha  iniciativa 
estratéxica para a posta en valor da costa galega, o turismo sostible e a conexión dos 
municipios costeiros.

Porén, máis alá da repercusión mediática destes anuncios, continúa sen existir unha 
planificación concreta,  unha memoria económica definida nin unha liña estable de 
financiamento destinada á execución e mantemento dos itinerarios afectados. Esta 
situación provoca unha evidente preocupación nos concellos costeiros,  que seguen 
asumindo en solitario  os custos de conservación,  restauración e mellora dos seus 
sendeiros litorais.

No caso de Vigo, a cidade conta cunha ampla rede de sendeiros locais, urbanos e 
periurbanos que supera os 100 quilómetros, consolidada grazas ao investimento e ao 
esforzo municipal ao longo dos anos. Estes itinerarios constitúen unha referencia en 
mobilidade sostible, recuperación ambiental e uso público do territorio, ademais dun 
importante recurso turístico e patrimonial.

Resulta especialmente contraditorio que a Xunta promocione publicamente o Camiño 
do  Litoral  mentres  non  habilita  mecanismos  reais  de  apoio  económico  para  os 
concellos que xa manteñen e recuperan estes espazos naturais.  Máis aínda cando 
noutras  localidades  galegas  si  se  teñen  impulsado  actuacións  financiadas  ou 
cofinanciadas  pola  Administración  autonómica  para  a  mellora  de  sendas  e 
infraestruturas ambientais.

Os  concellos  non  poden  continuar  soportando  en  exclusiva  a  carga  económica 
derivada da conservación destes espazos, nin ser utilizados unicamente como soporte 
territorial dunha estratexia propagandística sen compromiso orzamentario real.



Por todo isto, considérase necesario reclamar da Xunta de Galicia unha implicación 
efectiva,  baseada  na  cooperación  institucional  e  no  financiamento  suficiente  para 
garantir  a recuperación, mantemento e promoción dos sendeiros do litoral  galego. 
Neste sentido, e co obxectivo de impulsar as medidas necesarias para acadar estes 
fins, o grupo municipal do PSdeG-PSOE solicita ao Pleno da Corporación a aprobación 
dos seguintes 

ACORDOS:
• Instar  á  Xunta  de  Galicia  a  habilitar  unha  liña  específica  de  axudas  e 

financiamento plurianual destinada á restauración, conservación e mellora dos 
sendeiros integrados no Camiño do Litoral, garantindo recursos suficientes para 
os concellos costeiros. 

• Reclamar que a Xunta de Galicia inclúa a rede de sendeiros de Vigo dentro das 
actuacións  prioritarias  do  Camiño  do  Litoral,  do  mesmo  xeito  que  xa  se 
apoiaron actuacións similares noutros concellos galegos, asegurando criterios 
de igualdade e equilibrio territorial. 

• Solicitar á Xunta de Galicia a apertura dun marco estable de cooperación cos 
concellos afectados para coordinar investimentos, actuacións de recuperación 
ambiental  e  promoción  turística  dos  sendeiros  litorais,  asumindo  a 
Administración autonómica a parte correspondente do financiamento das súas 
competencias.”

Mediante  escrito  presentado  no  Rexistro  Electrónico  do  Pleno  con  data  de  entrada  do  3  de 
setembro de 2026, o voceiro do grupo municipal do BNG, Sr. Perez Igrexas, formula emenda de 
engádeda que consta no expediente electrónico 5600/1101 co número doc. 260233439.

DELIBERACIÓNS. Constan no arquivo audiovisual da sesión incorporado á Acta.

A concelleira do grupo municipal Socialista, Sra. Rodríguez Rodríguez, poñente da moción, non 
acepta a emenda formulada polo voceiro do grupo municipal do BNG (doc. 260233439).

VOTACIÓN:

Votos  a  favor: dezaoito (18),  dos  membros  presentes  do  grupo  municipal  Socialista  (15), 
señoras  e  señores,  Aguiar  Castro,  Alonso  Suárez,  Aneiros  Pereira,  Caride  Estévez,  Estévez 
Rodríguez,  Fernández  Pérez,  Gómez Díaz,  Iglesias  González,  Iglesias  López,  Lago Barreiro, 
López Font, Mejías Sacaluga, Rivas González, Rodríguez Rodríguez e a Presidencia,  mais dos 
membros do grupo municipal do BNG (3), señora e señores, Abalde Comesaña, Martínez Piñeiro 
e Pérez Igrexas. 

•Votos en contra: cinco (5), dos membros do grupo municipal do Partido Popular, señoras e 
señores, Benavides Alonso, García González, González Abeijón, Martín Peña e Sánchez Méndez. 

•Abstencións: Non houbo.

ACORDO:

Con dezaoito (18) votos a favor, dos membros presentes do grupo municipal Socialista 
(15) e dos membros do grupo municipal do BNG (3), e cinco (5) votos en contra dos 



membros do grupo municipal do Partido Popular, o Pleno da Corporación municipal 
adopta o seguinte acordo:

Aprobar a Moción presentada, en data 2.09.2026 (Rex. Nº 5600/1101), pola concelleira do 
grupo municipal Socialista, Sra. Rodríguez Rodríguez, “Instando á Xunta de Galicia a habilitar  
unha liña de axudas destinada aos sendeiros integrados no Camiño do Litoral”,  e cuxo texto 
consta na parte expositiva deste acordo.

7.(139)  MOCIÓN  DO  GRUPO  MUNICIPAL  SOCIALISTA  INSTANDO  A 
MODIFICAR A PLANIFICACIÓN SANITARIA DE VERÁN NA ÁREA SANITARIA 
DE VIGO. EXPTE. 5601/1101.

ANTECEDENTES.- Por escrito de data de entrada no Rexistro do Pleno do 2 de setembro de 
2026, número 5601/1101, a concelleira do grupo municipal Socialista, Sra. Espinosa Mangana, 
formula a seguinte,

MOCIÓN

“Cada vez é maior a preocupación pola situación da sanidade pública en Galicia, unha 
situación que se agrava coa chegada do período estival e que afecta especialmente á 
Área Sanitaria de Vigo.

Os  datos  oficiais  das  urxencias  do  Hospital  Álvaro  Cunqueiro  evidencian  esta 
realidade. A media de atención a pacientes adultos durante o ano 2025 foi de 454 
asistencias diarias. Porén, o pasado 10 de agosto rexistráronse 588 asistencias, un 30 
% máis. Esta cifra non foi a máis elevada: o 6 de xullo alcanzáronse as 629, mentres 
que o 3 de agosto foron 625.

As urxencias do Álvaro Cunqueiro atenderon máis de 2.000 pacientes adultos nos 
catro primeiros días de agosto, sen contar os menores en idade pediátrica nin as 
mulleres embarazadas. Unha situación que evidencia a enorme presión asistencial que 
soportan estes servizos e os profesionais que neles traballan.

A esta elevada demanda súmanse situacións de pacientes nos corredores á espera de 
poder acceder a un ingreso en planta. Unha realidade que non pode converterse en 
habitual nin asumirse como normal no sistema sanitario público.

Pero a problemática non se limita ao hospital. Nos centros de saúde da Área Sanitaria 
de Vigo hai consultas que se ven afectadas polo peche en horario de tarde, centros 
que  quedan  sen  pediatra  durante  o  mes  de  agosto  e  profesionais  que  se  ven 
obrigados a derivar pacientes aos servizos de urxencias ante a falta de capacidade 
para atender a demanda, centros de saúde sen cita no mes de Agosto. No PAC de 
Pizarro, este verán chegaron a producirse esperas superiores ás tres horas.

Esta situación é consecuencia de problemas reiteradamente denunciados: o deterioro 
da  atención  primaria,  o  aumento  da  poboación  atendida,  o  peche  de  camas 
hospitalarias e a insuficiencia de persoal, agravada durante os períodos vacacionais.

O  que  non  pode  converterse  en  normalidade  é  o  que  vivimos  verán  tras  verán: 
dificultades para acceder a unha atención sanitaria adecuada por parte dos vigueses e 
viguesas  e  das  persoas  que  nos  visitan,  mentres  aumenta  a  sobrecarga  dos 
profesionais.



Por todo o dito, o grupo municipal do PSdeG-PSOE solicita ao Pleno da Corporación a 
aprobación dos  seguintes

ACORDOS

• Instar á Xunta de Galicia a modificar a planificación sanitaria de verán para que 
se  axuste  á  demanda  asistencial  real  da  Área  Sanitaria  de  Vigo  e  ás 
necesidades de persoal.

• Instar á Xunta de Galicia a eliminar o peche de camas nos hospitais públicos e 
garantir que todas as camas da Área Sanitaria de Vigo estean operativas os 365 
días do ano.

• Instar á Xunta de Galicia a reforzar os centros de atención primaria, durante 
todo  o  ano  e  especialmente  nos  períodos  de  maior  demanda,  co  persoal 
necesario  para  garantir  unha atención  adecuada e  citas  médicas  nun prazo 
máximo de 48 horas.

• Instar á Xunta de Galicia a reforzar os recursos humanos do PAC de Pizarro 
para  evitar  que  volvan  producirse  longas  esperas  como as  rexistradas  este 
verán.

• Esixir responsabilidades políticas á Xunta de Galicia polo fracaso do Plan de 
Verán da Consellería  de Sanidade e polas  consecuencias  que está a  ter  na 
atención sanitaria da Área de Vigo.”

Mediante  escrito  presentado  no  Rexistro  Electrónico  do  Pleno  con  data  de  entrada  do  3  de 
setembro de 2026, o voceiro do grupo municipal do BNG, Sr. Perez Igrexas, formula emenda de 
engádeda que consta no expediente electrónico 5601/1101 co número doc. 260233444.

DELIBERACIÓNS. Constan no arquivo audiovisual da sesión incorporado á Acta.

A concelleira do grupo municipal  Socialista,  Sra.  Espinosa Mangana, poñente da moción, non 
acepta a emenda formulada polo voceiro do grupo municipal do BNG (doc. 260233444).

VOTACIÓN:

Votos  a  favor: dezaoito (18),  dos  membros  presentes  do  grupo  municipal  Socialista  (15), 
señoras  e  señores,  Aguiar  Castro,  Alonso  Suárez,  Aneiros  Pereira,  Caride  Estévez,  Estévez 
Rodríguez,  Fernández  Pérez,  Gómez Díaz,  Iglesias  González,  Iglesias  López,  Lago Barreiro, 
López  Font,  Mejías  Sacaluga,  Rivas  González,  Rodríguez  Rodríguez  e  a  Presidencia,  e  dos 
membros do grupo municipal do BNG (3), señora e señores, Abalde Comesaña, Martínez Piñeiro 
e Pérez Igrexas. 

•Votos en contra: cinco (5), dos membros do grupo municipal do Partido Popular, señoras e 
señores, Benavides Alonso, García González, González Abeijón, Martín Peña e Sánchez Méndez. 

•Abstencións: Non houbo.

ACORDO:



Con dezaoito (18) votos a favor, dos membros presentes do grupo municipal Socialista 
(15) e dos membros do grupo municipal do BNG (3), e cinco (5) votos en contra dos 
membros do grupo municipal do Partido Popular, o Pleno da Corporación municipal 
adopta o seguinte acordo:

Aprobar a Moción presentada, en data 2.09.2026 (Rex. Nº 5601/1101), pola concelleira do 
grupo  municipal  Socialista,  Sra.  Espinosa  Mangana,  “Instando  a  modificar  a  planificación  
sanitaria de verán na Área Sanitaria de Vigo”,  e cuxo texto consta na parte expositiva deste 
acordo.

PARTE DE CONTROL

*.- Incidencia. Sendo as 11:08 horas, incorpórase ao Salón de Plenos o Segundo Tenente de  
Alcalde,  Sr.  Pardo Espiñeira,  que pasa a  presidir  a  sesión.  Continúa a  sesión co  debate  e  
votación dos asuntos incluídos na orde do día coa asistencia de vinte e catro (24) concelleiros,  
dos vinte e sete (27) que constitúen o número legal de membros da Corporación.

MOCIÓNS.

8.(140) MOCIÓN DO GRUPO MUNICIPAL DO PARTIDO POPULAR INSTANDO 
AO GOBERNO LOCAL A RECUPERAR A AXUDA ECONÓMICA ÁS FAMILIAS CON 
FILLOS E FILLAS EN ENSINO OBRIGATORIO. EXPTE. PLENO 5596/1101.

ANTECEDENTES.- Por escrito de data de entrada no Rexistro do Pleno do 2 de setembro de 
2026,  número  5596/1101,  a voceira  do  grupo  municipal  do  Partido  Popular,  Sra.  Sánchez 
Méndez, formula a seguinte,

MOCIÓN

“MOCIÓN DO GRUPO MUNICIPAL DO PARTIDO POPULAR INSTANDO A RECUPERAR A 
AXUDA ECONÓMICA ÁS FAMILIAS CON FILLOS E FILLAS EN ENSINO OBRIGATORIO

EXPOSICIÓN DE  MOTIVOS

O  inicio  do  curso  escolar  representa  anualmente  un  dos  maiores  desembolsos 
económicos  para  as  familias  da  nosa  cidade.  O  encarecemento  dos  materiais 
educativos, roupa, libros de texto e actividades extraescolares, entre outros gastos, 
xera unha forte presión sobre os orzamentos familiares, comprometendo en moitos 
casos a estabilidade financeira dos fogares vigueses, máxime no momento actual no 
que, novamente, estamos a vivir unha conxuntura económica adversa.

Os altos niveis de inflación, que o pasado mes de agosto alcanzou o 4,3%, o nivel 
máis alto dende o mes de febreiro de 2023, coa persistente alza nos prezos dos 
produtos básicos da cesta da compra, as subministración enerxéticas, nomeadamente 
os carburantes, e os tipos de interese dos préstamos como as hipotecas, continúan 
encarecendo o custo da vida, e en consecuencia empobrecendo e minguando de forma 
severa o poder adquisitivo da cidadanía viguesa.  



Unha realidade que penaliza con especial dureza aos petos daquelas familias con fillos 
en idade escolar, e á que lle hai que sumar o continuado incremento das taxas e 
impostos municipais, que nos últimos tres exercicios aumentaron en 12 puntos. 

En  2023,  diante  dunha  situación  desfavorable  semellante  á  de  hoxe,  o  Goberno 
Municipal aprobou a concesión dunha axuda económica de 205 € por estudante de 
Primaria, ESO e Educación Especial para, precisamente, facer fronte a eses gastos. 

De feito, no propio expediente municipal da convocatoria se recolle literalmente que a 
finalidade desa axuda era “paliar os efectos da actual crise económica de xeito que os 
gastos inherentes ao novo curso escolar lles resulten menos gravosos, tendo en conta 
o actual contexto socio-económico motivado polos altos niveis de inflación e a alza dos 
prezos”.

Unha medida,  en todo caso,  que estivo  mal  planificada de inicio  deixando fora  a 
moitos  posibles  beneficiarios,  nomeadamente  aos  estudantes  de  Formación 
Profesional  Básica  asi  como  aos  alumnos  que,  estando  empadroados  en  Vigo, 
cursaban os seus estudos en centros públicos ou concertados fora do noso término 
municipal, xerando unha clara discriminación inxustificable. 

Erros que, logo das denuncias efectuadas polas familias afectadas máis tamén por 
parte deste Grupo Municipal do Partido Popular, foron corrixidos na segunda e ata o 
momento última convocatoria desta bolsa, logo de que o Goberno Municipal decidira 
retirala  unilateralmente  a  pesares  de  que  a  situación  económica  en  xeral,  e  das 
familias en particular, aínda estaba lonxe de se recuperar.

Nin daquela nin hoxe existen motivos que xustifiquen gardar no caixón unha medida 
universal,  eficiente  e  eficaz  que serviu  para  aliviar  os  gastos  escolares,  cada vez 
maiores.  De  feito,  no  momento  actual  atopámonos  diante  dunha  preocupante 
repetición dunha conxuntura económica adversa, caracterizada pola incerteza futura e 
a volatilidade. 

Xa que logo, diante de idénticas dificultades, faise máis necesario que nunca recuperar 
esta iniciativa de apoio directo e real ás familias viguesas.

Por todo iso o grupo municipal do PP propón a adopción dos seguintes:

ACORDOS:  

1. Instar ao Gobierno Local a recuperar e convocar para o presente curso escolar a 
axuda  económica  universal  dirixida  ás  familias  con  fillos  e  fillas  que  estean 
matriculados  en  Educación  Primaria,  Educación  Secundaria  Obrigatoria,  Formación 
Profesional Básica ou Educación Especial en centro educativos públicos e concertados 
da nosa cidade ou ben empadroados en Vigo e matriculados en centros sostidos con 
fondos públicos de outros municipios.

2.  Establecer a contía da devandita axuda cunha base económica actualizada que 
responda o incremento do custo da vida e a inflación rexistrada.



3.  Tramitar  con  carácter  inmediato  as  modificacións  orzamentarias  que  resulten 
necesarias co fin de dotar a partida económica suficiente que garanta a atención de 
todas as solicitudes que cumpran os requisitos formais de convivencia e matrícula. 
recorrendo se fose preciso ao remanente líquido de tesourería para gastos xerais.”

Mediante escrito presentado no Rexistro Electrónico do Pleno con data de entrada do 3 de 
setembro de 2026, o voceiro do grupo municipal do BNG, Sr. Pérez Igrexas, formula emenda de 
substitución que consta no expediente electrónico 5596/1101 co número doc. 260233444.

Mediante escrito presentado no Rexistro Electrónico do Pleno con data de entrada do 4 de 
setembro de 2026, a concelleira do grupo municipal Socialista, Sra. Alonso Suárez, formula 
emenda  de  substitución  que  consta  no  expediente  electrónico  5602/1101  unido  ao  expte. 
5596/1101.

DELIBERACIÓNS. Constan no arquivo audiovisual da sesión incorporado á Acta.

A voceira do grupo municipal do Partido Popular, Sra. Sánchez Méndez, poñente da moción,  non 
acepta  as  emendas  formuladas  polo  voceiro  do  grupo  municipal  do  BNG (doc.  260233444). 
Entende que non ha lugar á enmeda presentada pola concelleira do grupo municipal Socialista 
(expte. 5602/1101) ao terse presentado fora do prazo regulamentario.

VOTACIÓN:

•Votos  a  favor:  cinco (5),  dos  membros  do grupo municipal  do  Partido  Popular,  señoras  e 
señores, Benavides Alonso, García González, González Abeijón, Martín Peña e Sánchez Méndez. 

•Votos en contra: dezanove (19), dos membros presentes do grupo municipal Socialista (16), 
señoras e señores, Aguiar Castro, Alonso Suárez, Aneiros Pereira, Caride Estévez, Espinosa 
Mangana, Estévez Rodríguez, Fernández Pérez, Gómez Díaz, Iglesias González, Iglesias López, 
Lago  Barreiro,  López  Font,  Mejías  Sacaluga,  Rivas  González,  Rodríguez  Rodríguez  e  a 
Presidencia,  e  dos  membros do  grupo  municipal  do  BNG  (3),  señora  e  señores,  Abalde 
Comesaña, Martínez Piñeiro e Pérez Igrexas.

•Abstencións: Non houbo.

ACORDO:

Con cinco (5) votos a favor, dos membros do grupo municipal do Partido Popular, dezanove (19) 
votos en contra, dos membros presentes do grupo municipal Socialista (16) e dos membros do 
grupo municipal do BNG (3), o Pleno da Corporación municipal adopta o seguinte acordo:

Rexeitar a Moción presentada, en data 2.09.2026 (Rex. Nº 5596/1101) pola voceira do grupo 
municipal do Partido Popular, Sra. Sánchez Méndez, “Instando ao goberno local a recuperar a  
axuda económica ás familias con fillos e fillas en ensino obrigatorio.”, e cuxo texto consta na 
parte expositiva deste acordo.

RESOLUCIÓNS.



9.(141)  DAR  CONTA  DE  RESOLUCIÓNS  DA  ALCALDÍA  DITADAS  ENTRE  O 
20/07/26 E O 20/08/26, INCLUÍDAS NO EXPEDIENTE DO PLENO 5578/1101.

ANTECEDENTES: Dáse conta das Resolucións da Alcaldía ditadas entre o 20/07/26 e o 
20/08/26, incluídas no expediente 5578/1101. 

ACORDO.

A Presidencia dá conta ao Pleno da Corporación das Resolucións indicadas. O Pleno toma 
coñecemento das mesmas.

10.(142) DAR CONTA DE RESOLUCIÓNS ASINADAS POR CONCELLEIROS/AS 
DELEGADOS/AS, DITADAS ENTRE O 20/07/26 E O 20/08/26 , INCLUÍDAS NO 
EXPEDIENTE DO PLENO 5589/1101.

ANTECEDENTES: Dáse conta das Resolucións dos concelleiros delegados ditadas entre 
o 20/07/26 e o 20/08/26, incluídas no expediente 5589/1101. 

ACORDO.

A Presidencia dá conta ao Pleno da Corporación das Resolucións indicadas. O Pleno toma 
coñecemento das mesmas.

11. FORMULACIÓN DE ROGOS.

11.1.(143). Rogo formulado pola concelleira do BNG, Sra. Martínez Piñeiro. «Que o 
Concello  de  Vigo  reforce  e  amplíe  os  mecanismos  de  colaboración  municipal  cos 
festivais  e programacións culturais  promovidas polo tecido asociativo e as propias 
creadoras e creadores da cidade, para evitar a súa desaparición como vén de ser 
anunciada nos casos das Picnic Sesions de Saiáns ou o Son da Industria».

11.2.(144). Rogo formulado pola voceira do grupo municipal do Partido Popular, Sra. 
Sánchez Méndez. «Instar ao concello a izar a bandeira de Ceuta  na súa fachada, en 
defensa e solidariedade da cidade autónoma e os ceutíes, como xa fixeron outros 
Concellos e Institucións en España, recollendo así o sentir xeneralizado dos vigueses, 
demostrado  pasado  xoves  2  de  setembro  na  concentración  de  apoio  a  Ceuta, 
celebrada precisamente diante da casa consistorial,  a que asistiron máis de 5.000 
persoas».

12. FORMULACIÓN DE PREGUNTAS.

12.1.(145). Pregunta formulada polo concelleiro do BNG, Sr. Abalde Comesaña « Por 
que motivos os ximnasios municipais do Carme e do Berbés non recuperaron aínda o 
seu funcionamento normal e que medidas vai adoptar o Goberno municipal para evitar 
que esta situación, que provoca un claro prexuízo para a veciñanza usuaria, continúe 
a prolongarse no tempo?».



12.2.(146). Pregunta formulada pola voceira do grupo municipal do Partido Popular, 
Sra. Sánchez Méndez. «¿Tras a consulta efectuada á Secretaría, que decisión adoptou 
o goberno municipal sobre a petición deste grupo municipal de retirar a firma oficial 
do  ex  ministro  José  Luis  Ábalos  do  Libro  de  Honra  do  Concello,  despois  da  súa 
condena a 24 anos de prisión  por corrupción?».

ANEXO ARQUIVO AUDIOVISUAL

Asunto     : Pleno ordinario agosto 2026
Legislatura: Mandato 2023-2027
Órgano     : Pleno
Fecha Inici: Lunes,  7 de Septiembre de 2026 09:04:02
Fecha Fin  : Lunes,  7 de Septiembre de 2026 11:32:37
Duración   : 02:28:35

- HTML 
-----------------------------------------------------------------------------
https://sede.vigo.org/expedientes/actas/videos_actas_new.jsp?id=3683

- Media (MASTER) 
-------------------------------------------------------------------

[1] Video Windows Media, 720p, Stereo, 1.9 GiB
Url - 
https://concellodevigo.seneca.tv:443/s/jJuCsG9SjJmUVbdAOOY1WKlSpzdRp0O8rFj6EssyX
jCzvPqN.wmv
SHA512 - 971523eed2a3ea4a21a952ea34bee37adc855c4b7ef3449f9a06ac36cd621276f4e2d71
1cc2e62efcf6d576604b0dccc88959053047299facc8e9339ad62b1dd

- Media (PROXYS) 
-------------------------------------------------------------------

[1] Video H264, 480p, Stereo, 883 MiB
Url - 
https://concellodevigo.seneca.tv:443/s/bPpX3XnIR2VHeriuy7L4rAVgQwTH0jJQER1Tm88cs
AurXda1.mp4
SHA512 - 9f112735e506c7545861daa811e81519b9170041601a95953c660de910757ba6378b8c6
e8ff8939e408c75472b26e98e2d1915b53444751555a1bb465026d3e8

- Minutaje 
-------------------------------------------------------------------------

00:00:01   - Asistentes : Caballero Álvarez, Abel; Interventor; Secretario;
             Espinosa Mangana, Elena; López Font, Carlos; Aguiar Castro,Yolanda;
             Rivas González, Angel; Alonso Suarez, María Olga; Rodríguez
             Rodríguez, Nuria; Estévez Rodríguez, Pablo; Lago Barreiro, M.ª del
             Carmen; Gomez Díaz, Gorka; Iglesias González, Ana Laura; Pardo
             Espiñeira, Francisco Javier; Caride Estévez, María José; Aneiros
             Pereira, Jaime; Mejías Sacaluga, Ana María; Fernández Pérez, Jose
             Maluel; Iglesias López, Patricia; Sanchez Mendez, Luisa María;
             Gonzalez Abeijón, Fernando; Martín Peña, José Miguel; García
             González, Patricia; Benavides Alonso, Daniel; Abalde Comesaña,
             Filipe; Martínez Piñeiro, Ana; Pérez Iglesias, Xabier.

00:00:45   - Caballero Álvarez, Abel

00:01:08   : 1. Actas anteriores: ordinaria do 27 de xullo de 2026

https://sede.vigo.org/expedientes/actas/videos_actas_new.jsp?id=3683


00:01:21   : 2. Acordo definitivo da imposición e ordenación e da aprobación
             definitiva da ordenanza fiscal reguladora do recargo municipal
             sobre o imposto galego sobre as estadías turísticas. Expediente
             3303/500. (Expte. Pleno 5590/1101).
00:01:41   - Aneiros Pereira, Jaime
00:06:44   - Caballero Álvarez, Abel
00:06:51   - Pérez Iglesias, Xabier
00:11:45   - Caballero Álvarez, Abel
00:11:56   - García González, Patricia
00:16:57   - Caballero Álvarez, Abel
00:17:11   - Aneiros Pereira, Jaime
00:20:17   - Caballero Álvarez, Abel
00:20:24   - Votación [9:24:25]
00:21:17   - -Minuto de silencio-

00:22:10   : 3. Moción do grupo municipal do BNG instando tomar medidas para a
             atención do senfogarismo, a exclusión social e a pobreza. Expte.
             5597/1101.
00:22:22   - Pérez Iglesias, Xabier
00:27:24   - Caballero Álvarez, Abel
00:27:28   - Gonzalez Abeijón, Fernando
00:32:30   - Caballero Álvarez, Abel
00:32:37   - Aguiar Castro, Yolanda
00:37:37   - Caballero Álvarez, Abel
00:37:45   - Pérez Iglesias, Xabier
00:40:49   - Caballero Álvarez, Abel
00:41:07   - Votación [9:45:09]
00:41:57   - Votación [9:45:59]
00:42:14   - Votación [9:46:16]

00:42:43   : 4. Moción do grupo municipal Socialista instando á Deputación de
             Pontevedra e á Xunta de Galicia a financiar un terzo do custo das
             novas contratación de voos dende o Aeroporto de Vigo. Expte.
             5598/1101
00:43:04   - López Font, Carlos
00:48:08   - Caballero Álvarez, Abel
00:48:13   - Pérez Iglesias, Xabier
00:53:15   - Caballero Álvarez, Abel
00:53:19   - Sanchez Mendez, Luisa María
00:58:21   - Caballero Álvarez, Abel
00:58:32   - López Font, Carlos
01:01:32   - Caballero Álvarez, Abel
01:01:43   - Caballero Álvarez, Abel
01:01:48   - Votación [10:05:50]

01:02:45   : 5. Moción do grupo municipal Socialista instando á Xunta de
             Galicia a executar as obras necesarias no CEIP Josefa Alonso de
             Alonso. Expte. 5599/1101.
01:03:39   - Alonso Suarez, María Olga
01:03:42   - Caballero Álvarez, Abel
01:03:49   - Alonso Suarez, María Olga
01:04:05   - Alonso Suarez, María Olga
01:09:08   - Pardo Espiñeira, Francisco Javier
01:09:38   - Abalde Comesaña, Filipe
01:14:41   - Pardo Espiñeira, Francisco Javier
01:14:51   - Benavides Alonso, Daniel
01:19:49   - Pardo Espiñeira, Francisco Javier
01:19:54   - Pardo Espiñeira, Francisco Javier
01:20:08   - Alonso Suarez, María Olga
01:22:11   - Pardo Espiñeira, Francisco Javier
01:22:24   - Alonso Suarez, María Olga
01:23:13   - Pardo Espiñeira, Francisco Javier
01:23:23   - Votación [10:27:25]



01:23:46   : 6. Moción do grupo municipal Socialista instando á Xunta de
             Galicia a habilitar unha liña de axudas destinada aos sendeiros
             integrados no Camiño do Litoral. Expte. 5600/1101.
01:24:06   - Rodríguez Rodríguez, Nuria
01:29:07   - Espinosa Mangana, Elena
01:29:39   - Pérez Iglesias, Xabier
01:34:36   - Espinosa Mangana, Elena
01:34:52   - Martín Peña, José Miguel
01:39:44   - Espinosa Mangana, Elena
01:39:52   - Rodríguez Rodríguez, Nuria
01:43:18   - Espinosa Mangana, Elena
01:43:29   - Votación [10:47:31]

01:43:55   : 7. Moción do grupo municipal Socialista instando a modificar a
             planificación sanitaria de verán na Área Sanitaria de Vigo.
             Expte. 5601/1101.
01:49:35   - Martínez Piñeiro, Ana
01:54:30   - Espinosa Mangana, Elena
01:54:43   - Martín Peña, José Miguel
01:59:45   - Espinosa Mangana, Elena
01:59:58   - Espinosa Mangana, Elena
02:03:58   - Votación [11:08:01]
02:04:26   - Espinosa Mangana, Elena

02:04:29   : 8. Moción do grupo municipal do Partido Popular instando ao
             Goberno local a recuperar a axuda económica ás familias con
             fillos e fillas en ensino obrigatorio. Expte. Pleno 5596/1101.
02:04:46   - Sanchez Mendez, Luisa María
02:10:05   - Espinosa Mangana, Elena
02:10:18   - Pérez Iglesias, Xabier
02:15:22   - Espinosa Mangana, Elena
02:15:32   - Alonso Suarez, María Olga
02:20:34   - Pardo Espiñeira, Francisco Javier
02:20:46   - Sanchez Mendez, Luisa María
02:23:51   - Pardo Espiñeira, Francisco Javier
02:24:42   - Votación [11:28:43]

02:25:14   : 9. Dar conta de resolucións da Alcaldía ditadas entre o 20/07/26
             e o 20/08/26 , incluídas no expediente do Pleno 5578/1101.

02:25:27   : 10. Dar conta de resolucións asinadas por concelleiros/as
             delegados/as, ditadas entre o 20/07/26 e o 20/08/26 , incluídas
             no expediente do Pleno 5589/1101.

02:25:38   : 11. Formulación de rogos.
02:25:45   - Martínez Piñeiro, Ana
02:26:06   - Pardo Espiñeira, Francisco Javier
02:26:10   - Sanchez Mendez, Luisa María
02:26:40   - Pardo Espiñeira, Francisco Javier

02:26:54   : Formulación de preguntas
02:27:00   - Abalde Comesaña, Filipe
02:27:11   - Abalde Comesaña, Filipe
02:27:39   - Pardo Espiñeira, Francisco Javier
02:27:44   - Sanchez Mendez, Luisa María
02:28:01   - Pardo Espiñeira, Francisco Javier
02:28:35   : [FIN]

                                     -- o --

Sen máis asuntos que tratar a Presidencia deu por rematada a sesión ás once horas e 
trinta e dous minutos (11:32) redactándose en soporte electrónico a ACTA que é 
asinada pola Presidencia e o secretario xeral do Pleno á que se incorpora certificación 



da  Secretaría  xeral  correspondente  o  arquivo  audiovisual  da  gravación  da  sesión, 
acreditativa da súa autenticidade e integridade.

De conformidade co acordo adoptado polo Pleno do Concello, na sesión ordinaria de 
data 27.01.2021, e co establecido no artigo 3 do Decreto 24/2018, do 15 de febreiro, 
sobre os libros de actas e de resolucións das entidades locais galegas, a presente 
Acta, identificada co nº 12/2026, e o seu arquivo audiovisual incorpóranse ó Libro 
Electrónico de Actas do Pleno correspondente ao ano 2026.
am.

     A PRESIDENCIA        O SECRETARIO XERAL DO PLENO
Javier Pardo Espiñeira

      Elena Espinosa Mangana
Abel Caballero Álvarez                     Jose Villán Fuertes

       


